
ქართული პრესის მონიტორინგი

 სარჩევი:

6კვირის პალიტრა


6"კმარა ევროკავშირისა თუ იბიარდის გრანტების შემყურედ ცხოვრება" (კვირის პალიტრა)


8დიდი პოლიტიკური გადაჯგუფება დაიწყო?! (კვირის პალიტრა)


9ბიუჯეტის "შავი ხვრელი" (კვირის პალიტრა)


11ახალ წელს "გაძაღლებული" ტარიფებით ვხვდებით?! (კვირის პალიტრა)


12მოითხოვს თუ არა პროკურატურა მსოფლიო ბანის დაკავებას (კვირის პალიტრა)


13ნეკნებჩამტვრეული სენატორი ქართული "ჯაველინების" წინააღმდეგ (კვირის პალიტრა)


14"ჩემი ძმა ცოცხალია!" (კვირის პალიტრა)


15ალია


15რა დაპირისპირებებია „ოცნების“ შიგნით და რა იმალება „უცნობისა“ და კვირიკაშვილის სკანდალში!(ალია)


16ვის ეზიზღება ერთმანეთი „ქართულ ოცნებაში“ და ვის თავებს დააგორებს ბიძინა ივანიშვილი (ალია)


17რა ამერიკის ელჩი, რა ბიძინა ივანიშვილი, ამ ხალხს ვერავინ შეაცერებს, შეუვარდებიან სახლებსა და კაბინეტებში“(ალია)


18რა პირადი წყენები აქვს კალაძეს და რას ვერ პატიობს ლევან ხაბეიშვილს?(ალია)


19ლევან ქაცარავა „ ალიას“ სამოქმედო გეგმას  უმხელს(ალია)


20„ჩვენ რევოლუციით გავუშვებთ კრიმინალებთან შეკრულ ხელისუფლებას“-„ქართული მარში“ დაუმორჩილებლობას აცხადებს.


21ვინ იქნება პატრიარქის მემკვიდრე, თუკი მას  ახალ წლამდე დაასახელებს ილია მეორე?(ალია)


21საშა ჩივაძე, ვოვა გუცაევი, ვახტანგ ქორიძე, ფირუზ კანთელაძე, ლევან ნოდია, ვოვა ელოშვილი, გივი ხოჭოლავა, ჯოჯუა, ბორია სიჭინავა, მახრაძე.. როგორ შიძლება თავზე დაანგრიო ამ დამსახურებულ ხალხს ამდენი ნაწვალები?(ალია)


22ასავალ-დასავალი


22გიორგი გაჩეჩილაძე („უცნობი“): პრემიერ-მინისტრს ვეკითხები - გიორგი, შენ თუ რაღაც კომპლექსები გაწუხებს, მე რა ვქნა, აღარ ვიცხოვრო ამ ქვეყანაზე?!//„უცნობი“ უნიღბოდ და ნაცნობი პრემიერი ნიღბით! („ასავალ-დასავალი“)


24მამუკა ლომაშვილი: სამწუხაროა, რომ როინ შავაძის როლის შემსრულებლის გიგა დონდუას ცხოვრებაც ასე ტრაგიკულად დამთავრდა! („ასავალ-დასავალი“)


24„ზვიად გამსახურდიამ დაასრულა როგორც ტირანმა, ის სადამ ჰუსეინს ჰგავს“ - ამას ამბობდა მიხეილ სააკაშვილი („ასავალ-დასავალი“)


25კახა თარგამაძე: სააკაშვილის ბოლო არის შუბლში ტყვია! („ასავალ-დასავალი“)


25ირაკლი ტრიპოლსკი: ჩვენთვის ზედმეტი ტვირთი იქნება, თუ სააკაშვილი ქართულ ციხეში ჩაჯდება! („ასავალ-დასავალი“)


26სოსო შატბერაშვილი: სააკაშვილი გამარჯვებისათვის კი არა, კლოუნობისთვის არის დაბადებული! („ასავალ-დასავალი“)


27პეტრე მამრაძე: პრეზიდენტი ჯერ კიდევ არ იყო, როცა ამერიკის სპეცსამსახურებმა სააკაშვილის შესახებ დასკვნა დადეს, რომლის თანახმადაც, მიშა დაავადებულია ბიპოლარული აშლილობით! („ასავალ-დასავალი“)


28შალვა ხაჭაპურიძე: ზაზა ხატიაშვილო, სააკაშვილს რომ აქებ და ივანიშვილს ლანძღავ, იქნებ, არ გეთანხმები და ჩემი სახელით რატომ ლაპარაკობ! („ასავალ-დასავალი“)


29ნანა კაკაბაძე: ამ სირცხვილის ჩამოსაწმენდად ზაზა ხატიაშვილი არჩევნების ჩატარების ინიციატივით თვითონ უნდა გამოვიდეს! („ასავალ-დასავალი“)


29ნანა თეთრაძე: კიდევ ერთხელ ვამბობ - ჩემს მეუღლეს უშუალოდ ბაჩო ახალაია და მეგის ქარდავა აწამებდნენ! („ასავალ-დასავალი“)


30ქართულ ოცნებას სომხურ ოცნებად ნუ გადააქცევთ! („ასავალ-დასავალი“)


30სანდრო ბრეგაძე: ლომჯარიას სახალხო დამცველის კაბინეტიდან ყურით გამოვათრევთ! („ასავალ-დასავალი“)


31მეათე ვიპოვეთ! ვეძებთ მეთერთმეტეს! („ასავალ-დასავალი“)


32პაატა გურასპაული: რაც ქართულ ფეხბურთში მოხდა, მსგავსი ინციდენტი ქართულ კალათბურთს არ ემუქრება! („ასავალ-დასავალი“)


32ვახტანგ ხარჩილავა: რას ვერჩით 700 ათას ქართველს! („ასავალ-დასავალი“)


33პრაიმტაიმი


33დაჩაგრულები თუ პრივილეგირებულები?! / „ჰგონიათ, რომ ეს პრემიერ-მინისტრმა გვაჩუქა, რაც სრული აბსურდია“ (პრაიმტაიმი)


36დაშლა თუ ჩაშლა – ორი დამატებითი ფრაქცია და დამატებითი სარგებელი უმრავლესობას (პრაიმტაიმი)


38სკანდალი ახალი კონსტიტუციის გარშემო / უმრავლესობა და არასამთავრობოები თეა წულუკიანის წინააღმდეგ (პრაიმტაიმი)


39როგორ იგეგმებოდა გირგვლიანის საქმეში მსჯავრდადებულთა შეწყალება? / რას ჰყვება პატიმარი, რომელიც მიხეილ სააკაშვილმა გირგვლიანის მკვლელობაში მსჯავრდადებულებთან ერთად შეიწყალა? (პრაიმტაიმი)


40მარგველაშვილი ვეტოსთვის ემზადება? (პრაიმტაიმი)


41რეზონანსი


41ან დამატებითი პრივილეგიები, ან დაპირისპირება, რომელიც შეიძლება პრემიერის გადადგომით დასრულდეს  - რატომ გაიყო "ოცნება" სამად (რეზონანსი)


44ჯერ ჯეჯელავა და ახლა "უცნობი" - კვირიკაშვილის ახალი პოლიტიკური გამოცდა (რეზონანსი)


46პრეზიდენტი კიდევ ერთ ვეტოს ამზადებს - საპარლამენტო უმრავლესობაში აცხადებენ, რომ ამჯერად, შესაძლოა, ვეტოს დაძლევა აღარ მოხდეს (რეზონანსი)


47ია მეტრეველი: არ გაგიკვირდეთ, თუ ერთ დღეს ვაზაგაშვილივით მკვდარს მიპოვიან (რეზონანსი)


48რაში დასჭირდა სააკაშვილს პოროშენკოსთან შერიგება (რეზონანსი)


49ოსთა საკითხი ყაზბეგის რეგიონში - ისტორია და ურთიერთობის პერსპექტივები (რეზონანსი)


49ახალი თაობა


49„ოცნებაში კლანებმა ერთმანეთის დაჭმა დაიწყეს“ - გოჩა მირცხულავა: კვირიკაშვილმა გაზაფხულამდე თუ შეინარჩუნა თანამდებობა, ის „ოცნების“  პრეზიდენტობის კანდიდატი იქნება“ - რატომ გადაიყვანეს გიორგი ლილუაშვილი სუს-ში (ახალი თაობა)


51„ოცნება არ დაიშლება“ - მამუკა გამყრელიძე: ეს გაერთიანება კონკრეტულად „ნაცმოძრაობისა“ და მიხეილ სააკაშვილის წინააღმდეგ არის შექმნილი (ახალი თაობა)


52„ხელისუფლებას რეფორმების გატარება მაინც მოუწევს“ (ახალი თაობა)


53რატომ არ საუბრობენ ევროპელი ექსპერტები აფხაზეთში ქართველთა გენოციდზე (ახალი თაობა)


55არეულობა კიევში - სააკაშვილის მომხრეები ოქტომბრის სასახლეში შეიჭრნენ (ახალი თაობა)




კვირის პალიტრა 

"კმარა ევროკავშირისა თუ იბიარდის გრანტების შემყურედ ცხოვრება" (კვირის პალიტრა)

ავტ. ნათია დოლიძე

ქვეყანაში მიმდინარე წელს განვითარებულ პოლიტიკურ პროცესებს ექსპერტი სანდრო თვალჭრელიძე აჯამებს.
პრემიერ გიორგი კვირიკაშვილსა და გია გაჩეჩილაძეს შორის ტენდერებთან დაკავშირებით საჯარო სივრცეში გამოთქმულ მოსაზრებებზე საუბრისას ექსპერტი ამბობს, რომ ტენდერებში იქნება შეცდომებიც და მიზანმიმართული გადაცდომებიც, თუმცა, საეჭვოა, ამაში ქვეყნის პოლიტიკური ხელმძღვანელობა იყოს გარეული. მისივე თქმით, კატეგორიულად მიუღებელია, რომელიმე მაღალჩინოსანი ტენდერებზე ახდენდეს გავლენას ან მტყუან-მართალს არკვევდეს, როცა ამისთვის არსებობს სასამართლო.
მისი თქმით, 2017 წელი აუცილებლად შევა ქვეყნის ისტორიაში უმთავრესი მიღწევით - ევროპასთან ვიზალიბერალიზაციის ამოქმედებით. რაც შეეხება ნაკლოვანებებს, მისი დაკვირვებით, ერთ-ერთია დაუხვეწავი კანონმდებლობა, მათ შორის - სისხლის სამართლის კანონმდებლობაც, თუმცა უმთავრესი პრობლემა მაინც ეკონომიკა და ამ სფეროს არასწორი თუ არასათანადო მართვაა. ექსპერტის შეფასებით, სტაგნაცია თვალსაჩინოა და საიმედო ბევრი არაფერი ჩანს. ის ფიქრობს, რომ აღარ შეიძლება სავალუტო ფონდის იმედად ყოფნა და ლარის კურსის ასე დასტაბილურება.

თვალჭრელიძის თქმით, 2017 წლის თვითმმართველობის არჩევნებში „ქართულმა ოცნებამ" მხოლოდ იმიტომ გაიმარჯვა, რომ უკეთესი არავინ იყო და რომ გამოჩნდეს ახალი ადამიანი, რომელსაც ექნება სუფთა წარსული და საარჩევნო ფული, ის მოახერხებს ძლიერი პარტიის შექმნასაც და არჩევნების მოგებასაც, ახლანდელ პოლიტიკურ სპექტრში კი "ქართული ოცნება" უალტერნატივოა. მისივე თქმით, მმართველ პარტიაში ბევრს ამოძრავებს შურიც და ეჭვიც, მაგრამ ვიდრე ბიძინა ივანიშვილი უკავშირდება "ქართულ ოცნებას" და მას აქვს პარტიაში ავტორიტეტი, ეს პარტია არ დაიშლება.

რაც შეეხება საკონსტიტუციო ცვლილებებს და იუსტიციის სამინისტროს ინიციატივას, კონსტიტუციის მე-18 მუხლში დამატებითი განმარტებების შეტანასთან დაკავშირებით, თვალჭრელიძე ამბობს, რომ ამგვარი ინიციატივები სახიფათოა, რადგან ინფორმაციის საჯაროობა საკონსტიტუციო უმრავლესობით მოსული ხელისუფლების მმართველობისას არის გარანტი, რომ მას ავტორიტარიზმისკენ ფეხი არ წაუცდება.

ექსპერტი უკრაინაში მიმდინარე მოვლენებსაც ეხმაურება. მისი თქმით, პროცესებმა აჩვენა მხოლოდ და მხოლოდ უკრაინული სახელმწიფო უწყებების უსუსურობა, არაპროფესიონალიზმი და პოროშენკოს შიში, რომ დროზე ადრე არ გაისტუმრონ ხელისუფლებიდან. რესპონდენტი დასძენს, რომ საქართველოში ექსტრადირების შემთხვევაში, მიხეილ სააკაშვილი აუცილებლად იქცევა დესტაბილიზაციის წყაროდ, თუმცა, ამის ალბათობა ძალიან ცოტაა, რადგან მის წინააღმდეგ სისხლის სამართლის საქმე უკრაინაში აღძრეს და კანონის მიხედვით, იქვე უნდა გაასამართლონ.

დიდი პოლიტიკური გადაჯგუფება დაიწყო?! (კვირის პალიტრა)

ავტ. რუსუდან შელია

სტატიაში ნათქვამია, რომ პარლამენტში, ერთის ნაცვლად, მმართველი პარტიის სამი ფრაქცია შეიქმნება. ერთ-ერთს ისევ მამუკა მდინარაძე უხელმძღვანელებს, მეორე ფრაქციას სათავეში ჩაუდგება ბიძინა გეგიძე, რომელიც პრემიერთან დაპირისპირებული გია გაჩეჩილაძის მეგობარია, მესამე ფრაქციის თავმჯდომარე კი გოჩა ენუქიძე გახდება.
კითხვით, რა გახდა "ქართული ოცნების" ფრაქციებად დანაწევრების მიზეზი, „კვირის პალიტრამ“ სუს-ის ხელმძღვანელის ახალდანიშნულ მოადგილეს, გრიგოლ​ ლილუაშვილს  მიმართა. 
ის ამბობს: „არასერიოზულია იმის თქმა, რომ პარლამენტში დაწყებული პროცესი გია გაჩეჩილაძის ბრალდებებს უკავშირდება. არც დაპირისპირება გვქონია, რადგან სწორედ იმ დღეს, როდესაც ახალი ფრაქციების შექმნის შესახებ გავრცელდა ინფორმაცია, სრული უმრავლესობით საკონსტიტუციო ცვლილებები მივიღეთ.“ მისივე თქმით, შესაძლოა, ფრაქციებად დაშლა პრემიერ-მინისტრთან არ იყო შეთანხმებული, თუმცა, მისთვის არ უნდა ყოფილიყო მოულოდნელი ​პარლამენტში ცვლილებები. 

პოლიტოლოგი რამაზ საყვარელიძე​ პარლამენტში მიმდინარე პროცესებს ტექნიკურ გადაჯგუფებად აფასებს, საიდანაც შესაძლოა, ახალი ოპოზიციური ძალები​ მივიღოთ. საყვარელიძის განმარტებით, "ქართულ ოცნებას" ოპოზიცია, ფაქტობრივად, არ ჰყავს, რაც თავად მმართველი პარტიისთვის არის დამაზიანებელი. სწორედ ამ რეალობის გათვალისწინებით, გაჩნდა მოთხოვნა ახალი ძალის ჩამოყალიბებისა, რომლის შექმნასაც "ქართული ოცნების" ერთი ჯგუფი პარლამენტში შეეცდება. მისივე შეფასებით, პარტიის გამოსაცოცხლებლად ეს კარგი ვარიანტია.
ექსპერტი ფიქრობს, რომ პრემიერ-მინისტრისა და გია გაჩეჩილაძის   დაპირისპირებას არა აქვს კავშირი​ პარლამენტში მიმდინარე პროცესებთან: „ვფიქრობ, მასაც აწყ​ობს პარლამენტში ახალი პოლიტიკური ნაყოფისთვის ნიადაგის მომზადება. მით უმეტეს იმ ფონზე, როდესაც გუნდში სამთავრობო ცვლილებების გამო დუღილის ტემპერატურამ მაქსიმუმს მიაღწია“ - დასძენს რამაზ საყვარელიძე. 
ბიუჯეტის "შავი ხვრელი" (კვირის პალიტრა)

ავტ. რუსუდან შელია

სტატიის მიხედვით, დაანონსებული მას​შტ​აბური ოპტიმიზაციის ფონზე რეგიონებში გამგებლებისა თუ მერების თანაშემწეებისთვის სასათბურე პირობები იქმნება - ადგილობრივი თვითმმართველობის არჩევნების შემდეგ მუნიციპალიტეტებში შტატები ხელოვნურად არის გაბერილი. მაგალითად, გორის მოსახლეობას მხოლოდ ახალარჩეული მერის, კონსტანტინე თავზარაშვილის სამი მოადგილის, სამი თანაშემწის, სამი მრჩევლისა და სამი კონსულტანტის, ასევე, ორი მძღოლის შესანახად ბიუჯეტიდან წელიწადში 218.400 ლარის გაღება მოუწევს. 
გამოცემის ინფორმაციით, შვიდი პირადი თანაშემწე ჰყავს ფოთის საკრებულოს თავმჯდომარეს. დუშეთის ახალარჩეული მერი ზურაბ სეხნიაშვილი კი საქმიანობას ხუთი პირადი მრჩევლითა და ერთი თანაშემწით შეუდგა. 

კითხვაზე, სჭირდება თუ არა რეალურად მერს ეფექტიანი საქმიანობისთვის ამდენი თანაშემწე ან მრჩეველი, ექსპერტი გია ხუხაშვილი პასუხობს, რომ რეალურად, არც ერთ ახალარჩეულ მერსა თუ საკრებულოს თავმჯდომარეს 3 მრჩეველი თუ 7 კონსულტანტი არ სჭირდება, უბრალოდ, მათ პარტიული ვალდებულებები აქვთ აღებული არჩევნებამდე და იძულებული არიან, ადამიანები, რომლებიც მათ არჩევნებში გამარჯვებაში ეხმარებოდნენ, დაასაქმონ და ბიუჯეტის ხარჯზე კომპენსაცია გადაუხადონ. მისივე თქმით, პრინციპი უცვლელია და "ქართული ოცნებაც" წინამორბედის გზას აგრძელებს მრჩევლის ტოტალური ინსტიტუტის ჩამოყალიბებით. ხუხაშვილის განცხადებით, ასეთი დამოკიდებულება იწვევს ინსტიტუციურ კრიზისს, რაც კიდევ უფრო გამწვავდება, თუ "ქართულ ოცნებაში" პოლიტიკური ნება არ გაჩნდება და ბიუჯეტის მფლანგველ მერებს კადრების შერჩევისას მკაცრ ინსტრუქციას არ შესთავაზებს.
ახალ წელს "გაძაღლებული" ტარიფებით ვხვდებით?! (კვირის პალიტრა)

ავტ. ემა ტუხიაშვილი

სტატიის ავტორი წერს, რომ ახალ წელს საქართველოს მოსახლეობა დენისა და წყლის ახალი ტარიფით შეხვდება. ენერგეტიკისა და წყალმომარაგების ეროვნულმა კომისიამ გასულ კვირას კომპანიების საინვესტიციო გეგმები შეითანხმა, რაც ნიშნავს, რომ დათანხმდა მათ მიერ დაგეგმილი ინვესტიციების დაბანდებას როგორც ელექტროენერგიის, ისე წყალმომარაგების სექტორში. 
ენერგეტიკის დარგის ექსპერტების შეფასებით, ყველა წინაპირობა არსებობს, რომ ახალ წელს მოსახლეობა დენისა და წყლის გაზრდილი ტარიფით შეხვდეს, თუმცა იმის გათვალისწინებით, რომ ქვეყანაში კომუნალურ ტარიფებს ჯერ კიდევ პოლიტიკური დატვირთვა აქვს, უჭირთ პროგნოზირება, რამდენით შეიძლება გაძვირდეს ცხოვრება.

"მსოფლიო გამოცდილება საქართველოსთვის" დირექტორი ენერგეტიკის საკითხებში მურმან მარგველაშვილი თვლის, რომ  საზოგადოება ტარიფის ხელოვნურად შემცირებას კი არ უნდა ეცადოს, არამედ მოსახლეობის სოციალური პრობლემები ეკონომიკური ზრდით უნდა დაკომპენსირდეს, ეკონომიკა უნდა განვითარდეს ისე, რომ მოსახლეობას შეეძლოს ტარიფის გადახდა.

"ახალგაზრდა ფინანსისტთა და ბიზნესმენთა ასოციაციის" ანალიტიკოსი ანდრია გვიდიანი ამბობს, ტარიფის დათვლის პროცესში რამდენიმე კომპონენტი მონაწილეობს, ამიტომ ახლა იმის თქმა, გაიზრდება თუ არა იანვრიდან დენისა და წყლის ტარიფი, არასერიოზულია.  მისივე ინფორმაციით, ენერგოსექტორი ნელ-ნელა აპირებს საათობრივ ტარიფებზე გადასვლას. ე.წ. დღისა და ღამის ტარიფების შემოღება შესაძლებელს გახდის, რომ ღამე, როცა ყველაზე ნაკლებია ელექტროენერგიის მოხმარება, დენი უფრო იაფი იყოს, ვიდრე დღისით და პიკურ პერიოდებში, შესაბამისად, მომხმარებელი თავად დაარეგულირებს მოხმარების განრიგს.
გვიდიანის განმარტებით, ამასაც სჭირდება ინვესტიციების დაბანდება და თუ ეს მოხდება, ამ შემთხვევაში უნდა აისახოს ტარიფში: „ თუ გვინდა ხარისხიანი მომსახურება, თუ გვინდა საათობრივი ტარიფები, ამაში ფულიც უნდა გადავიხადოთ". - დასძენს ანალიტიკოსი. 

მოითხოვს თუ არა პროკურატურა მსოფლიო ბანის დაკავებას (კვირის პალიტრა)

ავტ. რუსუდან შელია

სტატიის მიხედვით, საქველმოქმედო ფონდ "იავ​ნანას" დამფუძნებელი პაატა ბურჭულაძე საქართველოში 8 იანვარს ჩამოვა, მან გამოძიების კითხვებს "იავნანას" ფონდიდან დიდი ოდენობით თანხების შესაძლო მითვისება-გაფლანგვის საქმესთან დაკავშირებით უნდა უპასუხოს, მის წინააღმდეგ გამოძიების დაწყება კი"ახალგაზრდა ფინანსისტთა და ბიზნესმენთა ასოციაციამ“ მოითხოვა. საქმის დეტალებზე "აფბას" ანალიტიკოსი ანდრია გვიდიანი "კვირის პალიტრას" ესაუბრა. მისი თქმით, მთავარი კითხვა, რაც ბურჭულაძესთან აქვთ, არის ის, რომ დაფუძნების დღიდან მიღებული 10 მილიონი ლარიდან, რატომ დაიხარჯა ქველმოქმედებისთვის 3.260.000 ლარი. მისივე თქმით, სახლებში, რომლებიც ბენეფიციარებს გადაეცათ, "იავნანამ" სულ 820.000 ლარი გადაიხადა, ხელფასებზე კი ადმინისტრაციამ 1.760.000 ლარი გამოიწერა, ანუ ორჯერ მეტი თანხა ფონდის თანამშრომლების ანაზღაურებაზეა გაფლანგული.

ბურჭულაძის ადვოკატი სოსო ბარათაშვილი აცხადებს, რომ  აბსურდია მისი დაცვის ქვეშ მყოფის რაიმე ტიპის პასუხისმგებლობაზე საუბარი, რადგან საქველმოქმედო ფონდში შესული ფინანსები სრულიად გამჭვირვალე იყო. მისივე თქმით, ბურჭულაძე საქართველოში 8 იანვარს ჩამოვა, მას კონცერტები აქვს დაგეგმილი, თუმცა მზად არის ყველაფერი გადადოს და პროკურატურას ჩვენება სწორედ 8 იანვარს მისცეს.


ნეკნებჩამტვრეული სენატორი ქართული "ჯაველინების" წინააღმდეგ (კვირის პალიტრა)

ავტ. ირაკლი ალადაშვილი

სტატიის ავტორი წერს, რომ აშშ-ის სახელმწიფო დეპარტამენტის თანხმობა, საქართველოსთვის მესამე თაობის ტანკსაწინააღმდეგო კომპლექსები - "ჯაველინები" მიეყიდათ, სასიხარულო მოულოდნელობა აღმოჩნდა, მაგრამ მალე ასევე სიურპრიზად, ოღონდ ამჯერად - სამწუხარო მოულოდნელობად იქცა ცნობა, რომ ამერიკელი სენატორი რენდ პოლი ამ გარიგების კატეგორიული წინააღმდეგია.  მან 7 დეკემბერს აშშ-ის სენატში საქართველოსთვის "ჯაველინების" მიყიდვის აკრძალვის რეზოლუცია დაარეგისტრირა.
ჟურნალისტი შენიშნავს, რომ რესპუბლიკელი სენატორი საქართველოსთვის ასე საჭირო თავდაცვის საშუალებების მიყიდვის პროცესის შეჩერებას მაშინ ცდილობს, როდესაც შეიარაღებული ძალების საკითხებზე მომუშავე სენატის კომიტეტის თავმჯდომარე ჯონ მაკკეინი, პირიქით, საქართველოს თავდაცვის გაძლიერების მომხრეა. შესაბამისად, შესაძლოა, სენატორმა რენდ პოლმა სწორედ ჯონ მაკკეინის პოზიციის გამო წარადგინა ეს რეზოლუცია, რადგან მათ პოლიტიკურ ორთაბრძოლას დიდი ხნის ისტორია აქვს.

"ჩემი ძმა ცოცხალია!" (კვირის პალიტრა)

ავტ. ლალი პაპასკირი

კონგოს დემოკრატიულ რესპუბლიკაში​ ტყვედ ჩავარდნილი სამხედრო მფრინავის ძმა იმედს არ კარგავს, რომ აფრიკაში უგზო-უკვლოდ დაკარგული სოსო ოსორაულის კვალს მიაგნებს. ყოფილი სამხედრო მფრინავი გიორგი​ ოსორაული ქართული მხარის უმოქმედობაზე ლაპარაკობს:
„კონგოს დემოკრატიული რესპუბლიკა აწარმოებდა მოლაპარაკებებს, მაგრამ მას შემდეგ, რაც აჯანყებულების მოთხოვნა არ შეასრულეს და მილიონი დოლარი არ გადაიხადეს, ყველაფერი ჩაიხლართაო... რასაკვირველია,​ ამას ჩვენი მთავრობა არც ხმამაღლა იტყვის და არც მე მეტყოდა, რადგან თანხის გადახდას არ აპირებდნენ. მოკლედ, სოსო გაწირეს.“ - აცხადებს ოსორაული. 
ის ასევე ამბობს, რომ დახმარების თხოვნით მიმართეს პრეზიდენტის ადმინისტრაცასაც, მაგრამ მარგველაშვილმა ისინი საგარეო საქმეთა სამინისტროსთან გადაამისამართა. 
გიორგი ოსორაულის თქმით, მას სურდა აფრიკაში გამგზავრება და საქართველოს ხელისუფლებისგან ითხოვდა იქაურ გენერლებთან შუამდგომლობას, რათა შეხვედრის შესაძლებლობა მიეცათ, თუმცა, მთავრობამ მას დახმარება ვერ ან არ აღმოუჩინა, ახლა კი საკუთარი ძალებით ცდილობს იქ ჩასვლას.

ალია

 რა დაპირისპირებებია „ოცნების“ შიგნით და რა იმალება „უცნობისა“ და კვირიკაშვილის სკანდალში!(ალია)

ავტ. ანი დვალიშვილი

„ალია“ გასულ კვირას განვითარებულ მოვლენებზე წერს.

 გამოცემის წყაროს ცნობით,   ე. წ. „სიტროენ ჯორჯიას“ სკანდალი  იმიტომ აგორდა, რომ  „გაჩეჩილაძეები პრემიერს შეუთანხმდნენ  ტენდერებში მონაწილეობაზე, მაგრამ  როგორც კი მილიონებზე მიდგა საქმე  ძმები გრეჩიხები, უბრალოდ, ჩატეხეს“.  „ალიას“ წყარო  პარლამენტში განვითარებულ მოვლენებზეც საუბრობს და ამტკიცებს, რომ „უცნობს“ მისი მეგობრები(ლევან გოგიჩაიშვილი და გეგიძე) უანგაროდ არ ლობირებდნენ -ტენდერში გამარჯვების შემდეგ თანხები მათთანაც უნდა წასულიყო, მაგრამ ხეჩიკაშვილის გუნდმა გადაწონა. 
„ყაველაშვილი, კობიაშვილი და სხვები ხეჩიკაშვილის მხარეს იყვნენ. საქმე ისე გამწვავდა, რომ კინაღამ მუშტი კრივამდე მივიდა“-აცხადებს წყარო, რომელსაც ინფორმაცია გიორგი ლილუაშვილის მომავალ საქმიანობაზეც აქვს. გაზეთი წერს, რომ გიორგი ლილუაშვილს, რომელიც გომელაურის მოადგილედ წავიდა დეპუტატებთან ურთიერთობა დაევალა.  ლილუაშვილი იმ  პრობლემებს მოაგვარებს, რომელიც მუნიციპალიტეტებში  სუს-ისა და   პარლამენტარების ინტერესების დაპირისპირებისას გაჩნდება.

 რაც შეეხება   დედაქალაქის მერიას, „ალიას“ წყაროს ცნობით, კალაძემ  თბილისის ნაძვის ხეზე არა პარტიული, არამედ საკუთარი სლოგანი მიაწერა და  გუნდის შიგნით საკუთარ - დამოუკიდებელ თამაშს კიდევ ერთხელ გაუსვა ხაზი.  წერილში საუბარია მერიის სამსახურებში გადასანაწილებელ 95-ადამიანზე, რომელსაც მრჩევლის ან კონსულტანტის ფუნქცია ექნება, რეალურად კი  იგივე ოდეერის როლს შეასრულებენ. 

„მომავალი წლიდან ბევრი ისეთი ტენდერი გამოცხადდება რომელსაც ხელისუფლებაში მყოფი პირების კომპანიები მიიღებენ და ათეულ მილიონობით ლარი კონკრეტული ადამიანების ჯიბეში წავა. ჩათვალეთ, რომ საქართველოს ბიუჯეტის დიდი ნაწილი მაქსიმუმ 10 ადამიანის ინტერესებს მოემსახურება და თუ ვინმეს სჯერა, რომ მაგალითად,  30 მილიონის მოგებულ ტენდერში ტარიელ ხეჩიკაშვილმა მხოლოდ თავისთვის გაიმარჯვა, ძალიან ცდება“ - წერს „ალია“.

 ვის ეზიზღება ერთმანეთი „ქართულ ოცნებაში“ და ვის თავებს დააგორებს ბიძინა ივანიშვილი (ალია)

ავტ. ნინო სამხარაძე
 ინტერვიუ გია ხუხაშვილთან

   პოლიტოლოგი  აკრიტიკებს პრემიერ- მინისტრის განცხადებას  ე.წ. „სიტროენის“ საქმეზე და თვლის, რომ  კვირიკაშვილის სიტყვები გავლენას  მოახდენს, როგორც კონკურენციის სააგენტოს ასევე სასამართლოს გადაწყვეტილებებზე.  ხუხაშვილი ამბობს, რომ  გიორგი კვირიკაშვილის  ბედი  ერთ კონკრეტულ  სკანდალურ საქმეზე დამოკიდებული არ არის, რადგან პრემიერს სხვა ბევრად უფრო რთული პრობლემები აქვს -კვირიკაშვილი არ შეეფერება  საკუთარ თანამდებობას.
 გია ხუხაშვილის აზრით, გია გაჩეჩილაძემ სახელმწიფოს  კარგი სამსახური გაუწია, რადგან კარტერ ული გარიგებების საკითხი დასვა. რესპოდენტი გამოდის წინადადებით, რომ კომპანიები რომლებშიც პირდაპირ ან ირიბად ჩინოვნიკები  არიან ჩართულნი არ მონაწილეობდნენ სახელმწიფო ტენდერებში.
 გია ხუხაშვილი: „რა თქმა უნდა ივანიშვილს ეს საკითხი აინტერესებს, ბუნებრივია ამ ადამიანის ქმედებაზე ის პასუხისმგებლობას გრძნობს. დღესაც მისი ნიშნით მიდის პოლიტიკური პროცესები. როგორ განვითარდება  მოვლენები რთული სათქმელია, არ მგონია ივანიშვილი ჩაერიოს, მას აქვს სტრატეგიული მოთმინების უნარი და არ ვფიქრობ სწრაფი რეაქცია მისცეს“.

 გია ხუხაშვილის აზრით, „ქართული ოცნების“ შიგნით ახალი ფრაქციების გაჩენა სულაც არ ნიშნავს, რომ ვიღაც დამოუკიდებელ თამაშს აპირებს. რესპოდენტის აზრით, „ოცნებაში“ ყველას მხოლოდ ივანიშვილის იმედი აქვს.

 რა ამერიკის ელჩი, რა ბიძინა ივანიშვილი, ამ ხალხს ვერავინ შეაცერებს, შეუვარდებიან სახლებსა და კაბინეტებში“(ალია)

ავტ. ნინო სამხარაძე

 ინტერვიუ გიგლა ბარამიძესთან

გიგლა ბარამიძე ე. წ. სიტროენის საქმესა და კარტერულ გარიგებებზე საუბრობს. რესპოდენტი ამბობს, რომ „ქართული ოცნების“ ხელისუფლების დროს კორუფცია უმაღლეს რანგში იქნა აყვანილი და ის უფრო მუხანათური გახდა. ბარამიძის სიტყვებით, ჩინოვნიკებს კონკრეტული სქემები აქვთ შემუშავებული  და ტენდერების 80% სწორედ ამ სქემებით არის გადანაწილებული.   ბარამიძის თქმით, დღეს საქართველოში ბანკირებისა და ბიზნესმენების ხელისუფლებაა და ეს  ხალხი საკუთარ ბიზნესებს მფარველობს.

 გიგლა ბარამიძე საუბრობს მიხეილ სააკაშვილზეც. მისი თქმით, სააკაშვილი მრავალჯერადი გამოყენების აგენტია, რომელიც შეკვეთებზე მუშაობს. რესპოდენტი გამორიცხავს სააკაშვილის საქართველოში დაბრუნებას, მითუმეტეს  ქართული საზოგადოების მხრიდან ამ ფაქტის მშვიდად მიღებას. გიგლა ბარამიძის თქმით, საქართველოში არიან ადამიანები, ვინც სააკაშვილის მობრუნებას საკუთარი სისხლის ფასად არ დაუშვებენ და ამას ვერც ამერიკის ელჩი და ვერც ივანიშვილი ვერ  შეაჩერებს.
 „ერთი სული აქვთ ამათ (ნაციონალებს) გადაუარონ. ჩვენ ამის გაკეთების მორალური უფლება გვაქვს, ვაცალეთ ხელისუფლებას  და სამართლიანობის აღდგენის ნაცვლად ნაც-ქოცური კოჰაბიტაცია მივიღეთ“- ამბობს გიგლა ბარამიძე.
 რა პირადი წყენები აქვს კალაძეს და რას ვერ პატიობს ლევან ხაბეიშვილს?(ალია)

ავტ. დიანა ლიპარტელიანი

 ინტერვიუ ლევან ხაბეიშვილთან

 ხაბეიშვილი  ამბობს, რომ კალაძეს მის მიმართ პირადი წყენა  აქვს. რესპოდენტი იხსენებს კალაძის ცოლისძმის სახელთან დაკავშირებულ სკანდალს, როდესაც თავად ხაბეიშვილი სპორტისა და ახალგაზრდობის სამსახურის უფროსობიდან დავით ნარმანიამ გაათავისუფლა და მის ნაცვლად კალაძის ცოლის ძმა დანიშნა. რესპოდენტი კიდევ ერთ ისტორიას ყვება.  კერძოდ ,ლევან ხაბეიშვილის თქმით,  „ყაზტრანსგაზში“ კონტროლიორად მომუშავე მისი დედა კახი კალაძის მითითებით გაათავისუფლა სამსახურიდან ორგანიზაციის ხელმძღვანელმა.
 ლევან ხაბეიშვილი ფიქრობს, რომ კახი კალაძის ირონიული დამოკიდებულება მის მიმართ,  თბილისის მერის პიარ სამსახურის რჩევის შედეგია და სწორედ მათ ურჩიეს კალაძეს ხაბეიშვილს შეურაცხყოფა მიაყენე, დასცინე, სერიოზულად არ მიიღოო.

 „კალაძეს მე შეურაცხყოფასა და უზრდელობაში ვერ ავყვები, მაგრამ ზუსტად ვიცი, რომ ხალხის ფულის ასე ფლანგვის უფლებას  არ მივცემ. ეს ზუსტად ვიცი! მისი ეს ცინიზმი არ იქნება კარგი არც მისთვის, არც  ქალაქისთვის“- ამბობს ლევან ხაბეიშვილი.
 ლევან ქაცარავა „ ალიას“ სამოქმედო გეგმას  უმხელს(ალია)

ავტ. ნინო ლაბარტყავა

 ინტერვიუ ლევან ქაცარავასთან

 ლევან ქაცარავა ამბობს, რომ  კასპის მერმა მანუჩარ მერაბიშვილმა ანტი-საოკუპაციო მოძრაობა „ძალა ერთობაშიას“ წევრები სოფელ ნიქოზის სარიტუალო კლუბიდან გამოაძევა და ღია ცის ქვეშ დატოვა. რასაც წინ უძღოდა ქართველი სამართალდამცველების მხრიდან არასამთავრობო ორგანიზაციის წევრებისთვის სოფელ ერგნეთში გადაადგილების(საოკუპაციო ზოლზე) შეზღუდვა. ქაცარავას თქმით, რომ მისი ორგანიზაციის წარმომადგენლები საოკუპაციო ხაზს და ამ ხაზთან განლაგებულ რუსულ სამხედრო დანაყოფებს აკვირდებიან. მამუკა ქაცარავას  აცხადებს, რომ ის აპირებს მიმართოს შინაგან საქმეთა სამინისტროს და სოფელ ნიქოზში საცხოვრებელი კონტეინერის დადგმა ითხოვოს,  რათა მისი არასამთავრობო ორგანიზაციის წევრებმა სამოქალაქო პატრულირების გაგრძელება შეძლონ. ქაცარავა აღნიშნავს, რომ   ადგილობრივი მოსახლეობა ბინის გაქირავებაზე უარს ამბობს.

„ჩვენ რევოლუციით გავუშვებთ კრიმინალებთან შეკრულ ხელისუფლებას“-„ქართული მარში“ დაუმორჩილებლობას აცხადებს.

ავტ. ლევან ჯავახიშვილი

 ინტერვიუ სანდრო ბრეგაძესთან

 სანდრო ბრეგაძე ამბობს, რომ „ქართული მარშის“ წევრები აღარ დაემორჩილებიან სასამართლოს გადაწყვეტილებას და აღარ გადაიხდიან ჯარიმებს. ბრეგაძის თქმით,  საქართველო თანდათან პოლიციურ სახელმწიფოს ემსგავსება. რესპოდენტი აღშფოთებულია ლადო სადღობელაშვილის დაკავების გამო, რომელიც მთვრალი გააჩერა პოლიციამ და მოგვიანებით  ერთერთი სამართალდამცველის შეურაცხყოფის გამო 12 დღიანი პატიმრობით  ციხეში აღმოჩნდა. სანდრო ბრეგაძე აკრიტიკებს „თეთრი ხმაურის მოძრაობას“ და მიუღებლად მიაჩნია  ლიბერალური ნარკოპოლიტიკა.  ბრეგაძის თქმით, კლუბი „ბასიანი“ აფინანსებს    თეთრი ხმაურის მოძრაობის  აქტიობებს.
„ მაქვს ინფორმაცია, რომ კლუბ „ბასიანში“ გაყიდული ნარკოტიკებიდან შემოსავლის გარკვეული ნაწილი მიდის შსს-ში“-ამბობს ბრეგაძე.
 ვინ იქნება პატრიარქის მემკვიდრე, თუკი მას  ახალ წლამდე დაასახელებს ილია მეორე?(ალია)

ავტ. ლევან ჯავახიშვილი

„ალიას“ წყაროს ცნობით, საპატრიარქოში საუბრობენ რომ შესაძლოა პატრიარქი ახალ წლამდე გადადგეს და  მანამდე მემკვიდრე წარუდგინოს სინოდს, თუმცა ვინ იქნება მემკვიდრე და იქნება თუ  არა ის ნამდვილად მეუფე შიო არავინ იცის.
 გამოცემის წყარო  კომენტარს აკეთებს ასევე საპატრიარქოს დელეგაციის ვიზიტზე აშშ-ში და ამბობს, რომ შესაძლოა ამერიკულმა მხარემ ქართული დელეგაციის წევრთაგან ვინმე გადაიბირა კიდეც.

 საშა ჩივაძე, ვოვა გუცაევი, ვახტანგ ქორიძე, ფირუზ კანთელაძე, ლევან ნოდია, ვოვა ელოშვილი, გივი ხოჭოლავა, ჯოჯუა, ბორია სიჭინავა, მახრაძე.. როგორ შიძლება თავზე დაანგრიო ამ დამსახურებულ ხალხს ამდენი ნაწვალები?(ალია)

ავტ. ლევან ჯავახიშვილი

 ინტერვიუ მანუჩარ მაჩაიძესთან

 ცნობილი ფეხბურთელი ამბობს, რომ  მისი  ყოფილი კოლეგები დღეს გაჭირვებით ცხოვრობენ და ივანიშვილის შემწეობა რომ არა  თავის გატანა გაუჭირდებოდათ. მაჩაიძე ითხოვს, რომ იმ  ფეხბურთელებს ვისაც თავის დროზე  „ნაციონალებმა“ დინამოს სტადიონთან მაღაზიები დაუნგრიეს, დღევანდელმა ხელისუფლებამ კომპენსაციის სახით  კომერციული ფართი გამოუყოს ან ზარალი აუნაზღაუროს.

ასავალ-დასავალი

გიორგი გაჩეჩილაძე („უცნობი“): პრემიერ-მინისტრს ვეკითხები - გიორგი, შენ თუ რაღაც კომპლექსები გაწუხებს, მე რა ვქნა, აღარ ვიცხოვრო ამ ქვეყანაზე?!//„უცნობი“ უნიღბოდ და ნაცნობი პრემიერი ნიღბით! („ასავალ-დასავალი“)

ავტ. ჯაბა ხუბუა 

გიორგი გაჩეჩილაძე: „ - კვირიკაშვილის კეთილგანწყობის სანაცვლოდ ყველაფერი დავკარგო?... მე კი არა, თვითონ გიორგი კვირიკაშვილმა უნდა წაიღოს უკან თავისი სიტყვები... კვირიკაშვილის მხრიდან ეს სრულიად უპასუხისმგებლო განცხადება იყო... შესაძლოა, კვირიკაშვილს გადადგომა  უნდა და საამისოდ საბაბს ეძებს!... არავის ეგონოს, რომ ძმაკაცის ხათრის გამო გავჩუმდები და თვალებს დავიბრმავებ... ბევრი მეგობარი დავკარგე და გიორგი კვირიკაშვილის სახით კიდევ ერთი მეგობრის დაკარგვასაც როგორმე გადავიტან... ერთადერთი, რაც პრემიერ-მინისტრს ვთხოვე, ის იყო, რომ გარკვეულიყო იმ საშინელ უსამართლობაში, რომელიც ჩემი სიძის გარშემო შექმნეს... ტარიელ ხეჩიკაშვილი ის ადამიანია, რომელსაც ვანო მერაბიშვილის „კასირს“ ეძახდნენ... მარტო ბოლო ერთი წლის განმავლობაში ხეჩიკაშვილის კომპანიებსა და კარტელურ გარიგებაში მყოფ სხვა ფირმებს ტენდერების მეშვეობით სახელმწიფო ბიუჯეტიდან  21 მილიონ 800 ათასი ლარი აქვთ გატანილი და ეს მოხდა ყოველგვარი კონკურენციის გარეშე... ხეჩიკაშვილი მინისტრის თანამდებობას სწორედ რომ საკუთარი კომპანიების ლობირებასა და სხვა კომპანიებთან კარტელური გარიგებებისათვის იყენებდა... კვირიკაშვილს ესემესებს იმასთან დაკავშირებიაც წერდი, რომ სააკაშვილის რეჟიმის პოლიტპატიმრის ზაალ ჟვანიას პრობლემით დაინტერესებულიყო... ჟვანიას ხელში უჭირავს საკონსტიტუციო სასამართლოს გადაწყვეტილება, რომელიც მის სიმართლეს ამტკიცებს, მაგრამ სახელმწიფო საკუთარ ვალდებულებას არ ასრულებს... როგორც ჩანს, პრემიერი იმან დააკომპლექსა, რომ ერთხელ სატელევიზიო ეთერში ვთქვი, პრემიერი ჩემი ძმაკაცია-მეთქი. ამის შემდეგ კვირიკაშვილთან ჩემი ურთიერთობა საერთოდ გაწყდა და ისეთი შთაბეჭდილება მრჩებოდა, რომ ყველაფერში ჯიბრში მიდგებოდა... წარმოიდგინეთ, კვირკაშვილის განცხადების შემდეგ რა მდგომარეობაშია კონკურენციის სააგენტო და მისი ხელმძღვანელი ნოდარ ხადური, რომელმაც ახლა ტენდერების სამართლიანობის საკითხზე კი არ უნდა გამოიტანოს გადაწყვეტილება, არამედ ის უნდა გადაწყვიტოს, გადადგეს თუ არა ქვეყნის პრემიერ-მინისტრი... 18 წელია, რაც ბიძინა ივანიშვილი არ მინახავს და მასთან არანაირი კონტაქტი არ მქონია... ტენდერებისა და სახელმწიფო შესყიდვების სფეროში სააკაშვილის დროინდელი სისტემაა შენარჩუნებული, რადგან იგი ამ ხელისუფლების წარმომადგენლებმაც კარგად მოირგეს თავიანთ თავზე... როცა მსხვილი ტენდერები ცხადდება და რამდენიმემილიონიან სახელმწიფო შესყიდვებზეა საუბარი, იქ სხვას არავის აჭაჭანებენ... კვირიკაშვილისათვის არც ტენდერში მოგება და არც სხვა რამეში დახმარება არასოდეს მითხოვია... ამ საქმეს ბოლომდე ჩავყვები!“

მამუკა ლომაშვილი: სამწუხაროა, რომ როინ შავაძის როლის შემსრულებლის გიგა დონდუას ცხოვრებაც ასე ტრაგიკულად დამთავრდა! („ასავალ-დასავალი“)

ავტ. ქეთევან ხამიცაშვილი 

მსახიობ გიგა დონდუას მეგობარი, მამუკა ლომაშვილი, აცხადებს, რომ დონდუა მოულოდნელად, უბედური შემთხვევის შედეგად გარდაიცვალა სრულიად ახალგაზრდა და სინანულს გამოთქვამს  ნიჭიერი მსახიობის უდროოდ გარდაცვალების გამო. ლომაშვილის თქმით „ბოროტების ჩამდენი ნაცმოძრაობის წევრები ჯერ კიდევ დაუსჯელნი დადიან, ვიღაცას იჭერენ, ვიღაცას - არა, ამ ყველაფერში კი „ოცნებაა“ დამნაშავე... კვირიკაშვილი, იცით, როგორ იქცევა? - სააკაშვილივით, რომელმაც რაიონიდან ჩამოსული შვილმკვდარი დედა, იმის ნაცვლად რომ მიეღო, რეზიდენციის ეზოდან გააგდებინა... კვირიკაშვილი ხანდახან მაინც გავიდეს მშრალ ხიდზე და ნახოს, რას ყიდის რიგით ქართველი და რით ირჩენს თავს. აგვიხსნას, რატომ არის საქართველოში ცხოვრება გაუსაძლისი... გონს თუ არ  მოეგებიან, ხალხი ამათ თავიანთი კაბინეტებიდან გამოიყვანს და საკადრის გზას გაუყენებს.“

„ზვიად გამსახურდიამ დაასრულა როგორც ტირანმა, ის სადამ ჰუსეინს ჰგავს“ - ამას ამბობდა მიხეილ სააკაშვილი („ასავალ-დასავალი“)

ავტ. გიორგი გიგაური 

სააკაშვილმა გამსახურდიას შესახებ აღნიშნული განცხადება 1992 წელს გააკეთა, პოლონურ გაზეთ 
„ვროსტისათვის“ მიცემულ ინტერვიუში. პუბლიკაციის მიხედვით, ქართული ოცნების ხელისუფლებას თითი თითზე არ დაუკარებია იმისათვის, რომ ზვიად გამსახურდიას მკვლელობის საქმე გამოეძიებინა. ავტორი აღნიშნავს, რომ „ეს ჩვენი პრემიერ-მინისტრი გ. კვირიკაშვილი ე. შევარდნაძის პუტჩისტური „მოქკავშირის“ ტალანებში გამზორდილი კადრია - „ასავალ-დასავალში“ არაერთხელ გამოქვეყნებულია ფოტო, რომელზეც ნათლად ჩანს, როგორი გულისყურით უსმენს ახალგაზრდა მოქკავშირელი კვირიკაშვილი ე. შევარდნაძის გამოსვლას მოქალაქეთა კავშირის ყრილობაზე ასევე, ახალგაზრდა მაჭავარიანებთან, ბარამიძეებთან თუ სააკაშვილ-ჟვანიებთან ერთად.“

კახა თარგამაძე: სააკაშვილის ბოლო არის შუბლში ტყვია! („ასავალ-დასავალი“)

ავტ. ნატო ფოცხიშვილი 

კახა თარაგამაძე: „ - სააკაშვილს დასავლეთი იმისთვის იყენებს, რომ უკრაინაში სიტუაცია ბოლომდე გაამწვავოს, ხოლო პრეზიდენტი პოროშენკო აიძულოს, რუსეთთან საომარი ქმედებები დაიწყოს... უკრაინას საბოლოოდ დაღუპავენ... სააკაშვილი მსოფლიო დონის ავანტიურისტია... ჩემთვის რომ ნება მოეცათ და ეცლიათ, თავის დროზე აღვკვეთდი ამ გარეწრის პარპაშს საქართველოში“. 

ირაკლი ტრიპოლსკი: ჩვენთვის ზედმეტი ტვირთი იქნება, თუ სააკაშვილი ქართულ ციხეში ჩაჯდება! („ასავალ-დასავალი“)

ავტ. ზაზა დავითაია 

დეპუტატი ირაკლი ტრიპოლსკი აცხადებს, რომ ნაციონალურ მოძრაობას გადატრიალების მოსაწყობად არ გააჩნია მთავარი რამ - ქართველი ხალხის მხარდაჭერა. მისი თქმით, „ამ ხელისფლებამ ვერ აღადგინა რეჟიმის მიერ დანგრეული მენტალური ღირებულებები და ზნეობრივი იდეალები“. ტრიპოლსკი წინააღდმეგია ნარკოპოლიტიკის დეკრიმინალზიაციის, სკოლებში სექსუალური აღზრდის შემოღების, ერთსექსიანთა ქორწინების დაკანონებისა და ზოგადად - ყველა ინოვაციის, რომელიც ტრადიციული ღირებულებების საწინააღმდეგოდ ინერგება. „ - ბოლომდე ეს ხელისუფლებაც არ მომწონს... ვიღაცებს ჰგონიათ, რომ მე ყოველ საღამოს ბატონ ბიძინასთან ერთად ჩაის მივირთმევ, არადა წელიწადი ხდება, რაც აღარ შევხვედრივარ, მხოლოდ ტელეფონით ვკონტაქტობთ მოკითხვის დონეზე. არ გამოვრიცხავ, საქართველოში მალე გაჩნდეს ბატონი ბიძინას პოლიტიკაში მობრუნების აუცილებლობა, მაგრამ ჩემი აზრით, ეს არ იქნება სწორი ნაბიჯი,“ - აცხადებს ტრიპოლსკი.

სოსო შატბერაშვილი: სააკაშვილი გამარჯვებისათვის კი არა, კლოუნობისთვის არის დაბადებული! („ასავალ-დასავალი“)

ავტ. გიორგი გიგაური 

სოსო შატბერაშვილი: „ - სააკაშვილზე მხდალი და მშიშარა პოლიტიკოსი ჯერ არ მინახავს... სააკაშვილი ქართველი ერის სირცხვილია... სააკაშვილი ბავშვობიდანვე სექსუალური მანიაკი იყო... ის ციხეში გადაღებულ წამებისა და გაუპატიურების ამსახველ ვიდეოებს ავლაბრის რეზიდენციაში დიდ ეკრანზე უყურებდა და სიამოვნებისაგან ცმუკავდა... შალვა ნათელაშვილმა კი არ „მოგვხედა“ ჩვენ, ჩვენ მივხედეთ შალვას, როდესაც ვამხილეთ - ის სააკაშვილმა იყიდა!... 2012 წლის საპარლამენტო არჩევნების წინ, როდესაც  სააკაშვილს ბიძინა ივანიშვილის ოცნება დაუპირისპირდა, ნათელაშვილმა ვენაში, საკუთარ ბინაში მიიღო სააკაშვილის შუამავალი ანატოლი მოტკინი და მისგან ფული აიღო ივანიშვილის საგინებლად! შალვა გაიყიდა!... ამის შემდეგ იყო, რომ ჩვენ, ლამის მთელმა პოლიტსაბჭომ დავტოვეთ ლეიბორისტული პარტია! ნათელაშვილი კი სააკაშვილის სატელიტი გახდა!“

პეტრე მამრაძე: პრეზიდენტი ჯერ კიდევ არ იყო, როცა ამერიკის სპეცსამსახურებმა სააკაშვილის შესახებ დასკვნა დადეს, რომლის თანახმადაც, მიშა დაავადებულია ბიპოლარული აშლილობით! („ასავალ-დასავალი“)

ავტ. დიტო ჩუბინიძე 

პეტრე მამრაძე აცხადებს, რომ სააკაშვილს სტუდენტობისას კიევში საკუთარმა კურსელმა გოგონამ უჩივლა, რადგანაც სააკაშვილი მას პრონოვიდეოში მონაწილეობას აძალებდა. სკანდალისაგან ბიძამისმა, თემურ ალასანიამ იხსნა, ამის შემდეგ სააკაშვილი კაგებეს ჯარში მსახურობდა და ეფრეიტორიც გახდა. მამრაძის თქმით, სააკაშვილისათვის დამახასიათებელია ადვილად აღგზნებადობა და განდიდების მანია. სააკაშვილი ხშირად მიდიოდა ჯაფარიძე-ქევანიშვილის კლინიკაში ცხვირიდან სისხლდენის გამო, რაც კოკაინის მოხმარებით იყო გამოწვეული. მამრაძე ამბობს, რომ ზურაბ ჟვანიას მიხეილ სააკაშვილის შურდა იმის გამო, რომ ამ უკანასკნელს ხალხთან ურთიერთობა ქუჩაში უკეთ გამოსდიოდა. ჟვანია სააკაშვილს კლოუნს უწოდებდა. თავად ზურაბ ჟვანიას კი სულსწრაფ ადამიანად მიიჩნევდა ედუარდ შევარდნაძე. მამრაძის ინფორმაციით, ბინა, რომლის სახურავზეც სააკაშვილი იმყოფებოდა კიევში, მას თვეში 6000 დოლარად აქვს ნაქირავები. სააკაშვილს ბორკილები თავად უშიშროების სამსახურის წარმომადგენლებმა მოხსნეს. მამრაძე მიიჩნევს, რომ ვლადიმერ პუტინი საქმეს არ დაიჭერს ისეთ კლოუნთან, როგორიც სააკაშვილია.

შალვა ხაჭაპურიძე: ზაზა ხატიაშვილო, სააკაშვილს რომ აქებ და ივანიშვილს ლანძღავ, იქნებ, არ გეთანხმები და ჩემი სახელით რატომ ლაპარაკობ! („ასავალ-დასავალი“)

ავტ. დიტო ჩუბინიძე  

შალვა ხაჭაპურიძე: „ - ხატიაშვილი ჩემი მეგობარი იყო, მაგრამ რაც მაგან ასოციაციას გაუკეთა, ვერ ვაპატიებ... ხატიაშვილმა ადვოკატთა ასოციაცია ორ ნაწილად გაყო... ორგანიზაციაში ჩამოყალიბდა რაღაც ჯგუფი, რომელსაც საერთოდ დაავიწყდა, რომ ქვეყანაზე სხვა ადვოკატებიც არსებობენ... ადვოკატთა ასოციაცია უნდა დაიშალოს... ძალიანაც კარგი, ყრილობა რომ ვერ ჩატარდა... ხატიაშვილმა რაც დათესა, იმას იმკის... სააკაშვილი რუსეთის აგენტია... უკრაინა, რუსეთის გეგმით არასოდეს არ უნდა დაწყნარდეს... სააკაშვილი საქართველოში არ ჩამოვა... ეს არის ფულის გიჟი... დოლარებზე გადარეული ერთი პროვინციელი ფაშისტი, რომელმაც საქართველოდან 9 მილიარდი მოხვეტა და კარგად იცის, რომ უკრაინაში უფრო მეტის მოხვეტაა შესაძლებელი... თავის მისიას რომ ამოწურავს, სააკაშვილს აუცილებლად ვნახავთ რომელიმე სასტუმროს ნომერში შუბლგახვრეტილს - თვითმკვლელობის ინსცენირებით..“ 

ნანა კაკაბაძე: ამ სირცხვილის ჩამოსაწმენდად ზაზა ხატიაშვილი არჩევნების ჩატარების ინიციატივით თვითონ უნდა გამოვიდეს! („ასავალ-დასავალი“)

ავტ. დიტო ჩუბინიძე 

ნანა კაკაბაძე: „ - ძალიან მიჭირს იმის ახსნა, როგორ იქცა დავით ასათიანი ზაზა ხატიაშვილის ფავორიტად... თუ ზაზა ხატიაშვილი ადვოკატთა ასოციაციაში ვინმეს იცავდა, ეს იყო წმინდა წყლის პიარი და მთელი მისი მოღვაწეობა სხვა არაფერი იყო, თუ არა ნაციონალების ადვოკატობა... ხატიაშვილის ხელში ადვოკატთა ასოციაცია, რომელიც აპოლიტიკური, მიუკერძოებელი და ნეიტრალური ორგანიზაცია უნდა ყოფილიყო, აბსოლუტურად პოლიტიკურ უწყებად იქცა...  ასათიანი ავადსახსენებელ წლებში იმ ავადსახსენებელი ჯოზეფ ქეის ადვოკატი იყო, რომელსაც მიხელ სააკაშვილმა და ნაციონალურმა ხროვამ გარდაცვლილი ბადრი პატარკაციშვილი გააძარცვინეს.“ 

ნანა თეთრაძე: კიდევ ერთხელ ვამბობ - ჩემს მეუღლეს უშუალოდ ბაჩო ახალაია და მეგის ქარდავა აწამებდნენ! („ასავალ-დასავალი“)

ავტ. ნატო ფოცხიშვილი 

პოლკოვნიკ სერგო თეთრაძის ქვრივი აცხადებს, რომ მისი მეუღლისაგან ბაჩო ახალაია და მეგის ქარდავა ჯაშუშობის აღიარებას ითხოვდნენ, უარის შემდეგ კი პოლიეთილენის პარკი ჩამოაცვეს და წამებით მოკლეს. პოლკოვნიკი 2011 წლის 17 სექტემბერს სახლიდან ჯანმრთელი გაიყვანეს, ერთ კვირაში კი ნაწამები ცხედარი დააბრუნეს. ნანა თეთრაძე ამბობს, რომ მისი გარდაცვლილი მეუღლე უდანაშაულოა. თეთრაძე, ასევე ასახელებს იმ ადამიანთა ვინაობას, რომლებსაც თეთრაძის წამების დასასტურება შეუძლიათ: თამარ იასეიშვილი, გიორგი ხევსურიანი, ზაზა მჭედლიძე, მაკა თუთბერიძე, მარიამ რამიშვილი. პოლკოვნიკის ქვრივი ამბობს, რომ მისი ოჯახი თავს დაუცველად  გრძნობს.

ქართულ ოცნებას სომხურ ოცნებად ნუ გადააქცევთ! („ასავალ-დასავალი“)

ავტ. ჯაბა ხუბუა 

თავისუფალი საქართველოს ერთ-ერთი ლიდერი თენგიზ ომანაძე აცხადებს, რომ ნინოწმინდის საკრებულოს წევრები: სუმბატ კიურეღიანი, ვაგინაკ არზუმანიანი, არარატ ნანაიანი, მკრტიჩ ნანაიანი,  გრიგორი შამილიანი,  ანდრანიკ მკრტიჩიანი, სედად არბინიანი და ვაგინაკ ღაზარიანი სომხეთის მოქალაქეები არიან. ომანაძის მოითხოვს, რომ იუსტიციის სამინისტრომ აღნიშნულ  პირებს საქართველოს მოქალაქეობა ჩამოართვას, ხოლო ცესკომ - სადეპუტატო მანდატი შეუჩეროს. „ - აქ საქმე გვაქვს სერიოზულ კორუფციულ გარიგებასთან, რის გამოც ქართულმა ოცნებამ სახელმწიფო უსაფრთხოებაზეც, კანონმდებლობის დარღვევაზეც უკანონოდ დახუჭა თვალი და ნინოწმინდის საკრებულო სომხეთის მოქალაქეებით დააკომპლექტა“, - აღნიშნავს ომანაძე.

სანდრო ბრეგაძე: ლომჯარიას სახალხო დამცველის კაბინეტიდან ყურით გამოვათრევთ! („ასავალ-დასავალი“)

ავტ. ჯაბა ხუბუა 

სანდრო ბრეგაძე: „ - ახალი წლის შემდეგ  თბილისში მოვაწყობთ დიდ ანტინარკოტიკულ მარშს, რომელიც ნარკორეალიზატორებისა და მათი მფარველების წინააღმდეგ იქნება მიმართული... კიდევ ერთხელ მივმართავ შს მინისტრს - „დინამოს“ სტადიონზე კლუბ „ბასიანში“ ნარკოვაჭრობა მძვინვარებს... ჩვენ არ დავუშვებთ, რომ საქართველო კოლუმბიად, ვენესუელად თუ ბოლივიად გადაიქცეს... ქართული ოცნების საპარლამენტო გუნდის 95 პროცენტი ლიბერასტებისა და ნაცყოფილი ავაზაკებისაგან შედგება... გუნდის არაოფიციალური ლიდერი და კულუარული მბრძანებელი  გახლავთ ადეიშვილის ყოფილი თანაშემწე და მარჯვენა ხელი - ვანო ზარდიაშვილი...  ზარდიაშვილის სიძე მამუკა მდინარაძეც, რომელსაც სააკაშვილის რეჟიმის წინააღმდეგ ერთი დღეც არ უბრძოლია და მათ დროსაც ძალიან კომფორტულად გრძნობდა თავს... ირაკლი კობახიძეც ადეიშვილის ხელისბიჭის - ვანო ზარდიაშვილისა და მისი კლანის მარიონეტად არის გადაქცეული... თამარ ჩუგოშვილი, რომელსაც ქართველობა გენეტიკურად ეზიზღება...  ნინო ლომჯარიას კანდიდატურაც ზარდიაშვილისა და მისი კლანის მიერ იქნა შერჩეული და ამ პირწავარდნილი ქართველთმოძულე ლიბერასტის სახალხო დამცველად გამწესებაც მათი ძალისხმევით მოხდა.“  

მეათე ვიპოვეთ! ვეძებთ მეთერთმეტეს! („ასავალ-დასავალი“)

ავტ. ჯაბა ხუბუა 

დეპუტატი  ლერი ხაბელოვი ერთ-ერთი მათგანია, ვინც ნინო ლომჯარიას  ომბუდსმენად არჩევას მხარი არ დაუჭირა პარლამენტში. ხაბელოვის თქმით, ნინო ლომჯარია ეკა გიგაურთან ერთად სოჭის ოლიმპიადაში ქართველი სპორტესმენების მონაწილეობის წინააღმდეგი იყო და პეტიციაც კი შეადგინა ამის გამო. ხაბელოვის თქმით, ლომჯარია ქართველ სპორტსმენებსა და ოლიმპიურ კომიტეტს ლანძღავდა. სწორედ ამიტომ იყო ხაბელოვისათვის ლომჯარიას კანდიდატურა მიუღებელი.

პაატა გურასპაული: რაც ქართულ ფეხბურთში მოხდა, მსგავსი ინციდენტი ქართულ კალათბურთს არ ემუქრება! („ასავალ-დასავალი“)

ავტ. დიტო ჩუბინიძე 

კალათბურთის ფედერაციის ახალი პრეზიდენტი აცხადებს, რომ აპირებს ეროვნული ნაკრებისა და კლუბების გაძლიერებას, ასევე, ბავშვთა კალათბურთის განვითარებასა და ინვესტიციების მიზიდვას. გურასპული აპირებს დაიცვას არსებული ღირებულებები და ეცდება, კალათბურთის პრობლემატიკიდან არ გავიდეს ახალ პოსტზე საქმიანობისას.

ვახტანგ ხარჩილავა: რას ვერჩით 700 ათას ქართველს! („ასავალ-დასავალი“)

ავტ. ვახტანგ ხარჩილავა 

ვახტანგ ხარჩილავა: „იმ დროს, როცა სხვადასხვა გარემოებათა გამო მილიონნახევარი (შეიძლება მეტიც) ქართველი უცხოეთშია გადახვეწილი და ეს რიცხვი კი არ იკლებს, არამედ მატულობს, საზოგადოების მიერ დიასპორის სამინისტროს გაუქმება სრულ გაუგებრობად და ანაქრონიზმად აღიქმება... დიასპორის სამინისტრომ იმ უკიდურესად მწირი დაფინანსების პირობებშიც კი ბევრი კარგი საქმის გაკეთება მოასწრო, თუმცა ვერ მოასწრო იმ სახელმწიფოებრივად მნიშვნელოვანი პროექტების განხორციელება, რომლებიც ფრიად მომგებიანი იქნებოდა როგორც საზღვარგარეთ მყოფი ჩვენი თანამემამულეებისათვის, ასევე ზოგადად, ქართული სახელმწიფოსათვის... საქართველო არ ეძებს თავის დაკარგულ შვილებს... როდის დადგება ის დრო, როცა ჩინელები და ინდოელები, თურქები და არაბები კი არა, დღეს უცხოეთში მოღვაწე მდიდარი ქართველები დაიძრებიან საქართველოსაკენ, რომ დახლზე გასაყიდად გამოტანილი სამშობლო უცხოს და გადამთიელს არ დაუთმონ!... არ  ვიცი, ვინ დაგვაჯერა და ვინ დაგვარწმუნა, რომ ოკუპანტად შერაცხილ ქვეყანას არ უნდა დაველაპარაკოთ, ხმა არ უნდა გავცეთ!“

პრაიმტაიმი

დაჩაგრულები თუ პრივილეგირებულები?! / „ჰგონიათ, რომ ეს პრემიერ-მინისტრმა გვაჩუქა, რაც სრული აბსურდია“ (პრაიმტაიმი)

ავტ. მირიან ბოქოლიშვილი

გამოცემა წერს გასულ კვირას გია გაჩეჩილაძის მიერ გაკეთებულ განცხადებებზე, რომლის თანახმად, სახელმწიფო ტენდერებში კონკრეტული კომპანიები კარტერული გარიგებების შედეგად იმარჯვებენ. სტატიის თანახმად, შპს „სიტროენ ჯორჯია“ საჯარო რეესტრში გასული წლის 20 მაისს დარეგისტრირდა. კომპანიაში 70%-იან წილს – გია გაჩეჩილაძის სიძე გიორგი შარაშიძე, 30%-იან წილს კი შპს „საქართველოს სავაჭრო ჯგუფი“ ფლობს, რომლის საქმიანობის სფეროც „ჩაით, ყავით, კაკაოთი და სანელებლით საბითუმო ვაჭრობაა“.
სტატიის ავტორი წერს, რომ საჯარო რეესტრის დოკუმენტებში ერთი უცნაური დეტალი აღმოაჩინა, რამაც შესაძლოა, საავტომობილო ბიზნესში „სიტროენ ჯორჯიას“ საქმიანობა კითხვის ნიშნის ქვეშ დააყენოს. კომპანიაში ამბობენ, რომ ეს „სიტროენის“ ექსკლუზიური წარმომადგენლობაა საქართველოში, რომელიც 2016 წელს ოფიციალური დილერი გახდა, თუმცა საჯარო რეესტრის ამონაწერით, რომელიც 2016 წლის 20 მაისით თარიღდება, ირკვევა, რომ შპს „სიტროენ ჯორჯიას“ საქმიანობის სფეროს წარმოადგენს, არა საავტომობილო ბიზნესი, არამედ „საქართველოს ფარგლებს გარეთ შრომით მოწყობაში დახმარება“.
ამ საკითხზე „პრამტაიმს“ გიორგი შარაშიძემ განუცხადა, რომ შესაძლოა, რეესტრში გარკვეულ ხარვეზს ჰქონდეს ადგილი და მონაცემები არასწორადაა შეყვანილი, რაც, იურიდიულად, დარღვევას არ წარმოადგენს.  
ჟურნალისტის კითხვაზე, რატომ არ შეასრულა მისმა კომპანიამ „შპს კონსტრაქტ ვიჟენმა“  ვალდებულება, რაც გულისხმობდა 2016 წელს პირდაპირი წესით, შეღავათიან ფასად ლილოს დასახლებაში შეძენილ 12 902 კვ.მ მიწის ნაკვეთზე ახალი საწარმოს აშენებას და არანაკლებ 700 000 ლარის ინვესტიციის განხორციელებას, შარაშიძე ამბობს, რომ ეს იყო პროექტი თურქ ინვესტორებთან ერთად, რომელიც მოიცავდა მიტოვებული საწარმოდან ახალი, ეფექტური საწარმოს შექმნას, რომელშიც უნდა დახარჯულიყო ერთ მილიონამდე ინვესტიცია, თუმცა, თურქი ინვესტორები გაიქცნენ, როცა ნახეს, რომ კომპანიას თავს ესხმოდნენ და კოტრდებოდა. მისივე თქმით, „შპს კონსტრაქტ ვიჟენმა“  სახელმწიფოს უკან დაუბრუნა ქონება და გადახდილი თანხაც მათვე დარჩა. „რახან 12 ათასი კვადრატული მიწა გადმოგვცეს, ჰგონიათ, რომ ეს პრემიერ-მინისტრმა გვაჩუქა, რაც სრული აბსურდია.“ - ამბობს რესპონდენტი.

გამოცემა წერს, რომ „სიტროენ ჯორჯიამ“ არაერთხელ დაარღვია ტენდერით გათვალისწინებული პირობები, რის გამოც, სხვადასხვა უწყებებმა შესყიდვების სააგენტოს ამ კომპანიის შავ სიაში შეყვანის თხოვნით მიმართეს. მათ შორისაა „საქართველოს ფოსტა“, ეროვნული ბანკი, „ბათუმის სასწრაფო სამედიცინო დახმარების ცენტრი“ და შპს „EXPRESS“-ი. ოთხივე შემთხვევაში „სიტროენ ჯორჯიამ“ ხელშეკრულებით აღებული ვალდებულება ვერ შეასრულა და მათ მოთხოვნილი ავტომობილები ვერ მიაწოდა. 
ამ თემაზე შარაშიძე ამბობს, რომ „საქართველოს ფოსტის“ შემთხვევაში ადგილი ჰქონდა მხოლოდ სამი დღით დაგვიანებას, ხოლო სხვა შემთხვევბში პირობა იმიტომ ვერ შეასრულეს, რომ ჯანდაცვის სამინისტრომ „სიტროენის“ სათაო ოფისს მიმართა წერილით, რომ ხდებოდა მათი სახელის ბოროტად გამოყენება, რის შემდეგაც „სიტროენმა“ საქართველოში ავტომობილების მოწოდება შეწყვიტა:
„მათ გაუგზავნეს წერილი, თითქოს ჩვენ რაღაც დოკუმენტი გავაყალბეთ, რაც სამართლებრივად დამტკიცდა, რომ სრული აბსურდია, თუმცა იმ პერიოდში ჩვენ ჩამოგვაცილეს ყველაზე მსხვილ, საერთო ჯამში, 8-მილიონიან ტენდერს, რომელიც მოიგო ტარიელ ხეჩიკაშვილის „იბერია ბიზნეს ჯგუფმა“. - ამბობს გიორგი შარაშიძე. 
ის ასევე დასძენს, რომ მართალია, ტენდერები ტარდება ელექტრონულად, ავტომატური შერჩევის პრინციპით, თუმცა, სახელმწიფო სხვების დაჩაგვრის ხარჯზე კონკრეტულ კომპანიებს ეხმარება.

დაშლა თუ ჩაშლა – ორი დამატებითი ფრაქცია და დამატებითი სარგებელი უმრავლესობას (პრაიმტაიმი)

ავტ. სალომე ჩადუნელი

სტატიის მიხედვით, საპარლამენტო უმრავლესობის შიგნით დამატებით ორი ფრაქცია იქმნება, რომლებშიც დეპუტატები უმრავლესობაში შემავალი სხვა ფრაქციებიდან გადაჯგუფდებიან.
საპარლამენტო უმრავლესობის დეპუტატი მამუკა მდინარაძის განცხადებით, გავრცელებული ინფორმაცია იმის შესახებ, რომ ფრაქცია „ქართულ ოცნებაში“ დაპირისპირებაა, სიმართლეს არ შეესაბამება. მისივე თქმით, დამატებითი ფრაქციების შექმნა მისი იდეა იყო, არჩილ თალაკვაძესთან და პარლამენტის თავმჯდომარესთან ერთად.

გამოცემის ინფორმაციით, ფრაქცია „ქართული ოცნებიდან“ მიდის და ერთ-ერთ ახალ ფრაქციას შექმნის ბიძინა გეგიძე. ის„პრაიმტაიმთან“ უმრავლესობის შიგნით მიმდინ​არე გადაჯგუფებაზე არ საუბრობს, თუმცა, არ უარყოფს, რომ პროცესი დაწყებულია. მისივე თქმით, ყველაფერი ხდება იმისთვის, რომ საპარლამენტო საქმიანობა უფრო საინტერესო გახდეს. 

ფრაქციების შესაძლო ხელმძღვანელებად, ასევე, სახელდებიან ბექა ნაცვლიშვილი და გოჩა ენუქიძე. ნაცვლიშვილი უარყოფს, რომ თითქოს ახალი საპარლამენტო ფრაქციის შექმნას აპირებს.

საპარლამენტო უმრავლესობის ერთ-ერთი ლიდერი ეკა ბესელია მიიჩნევს, რომ უმრავლესობის შიგნით ორი ახალი ფრაქციის შექმნა აუცილებელი იყო. მისი შეფასებით, ამ შემთხვევაში, პატარა ფრაქციებში დეპუტატებს მეტი შესაძლებლობა ექნებათ, რომ უფრო აქტიური მონაწილეობა მიიღონ პოლიტიკურ პროცესებში.

„ნაციონალური მოძრაობის“ დეპუტატის რომან გოცირიძის განცხადებით, ფრაქცია არის ძალიან ძვირადღირებული ორგანიზაცია, რომელიც ბიუჯეტისთვის კიდევ უფრო მეტი ხარჯი იქნება. მისი თქმით, ახალი ფრაქციის შექმნა გულისხმობს დამატებით ფართს, ავტომობილებს, მივლინებებსა და სხვა ხარჯებს.

დამატებითი ფრაქციების შე​ქმნას უმრავლესობის შიგნით ფინანსურ ინტერესს უკავშირებს და იდეოლოგიურ დაპირისპირებას გამორიცხავს ყოფილი პარლამენტარი დავით ბერძენიშვილი. მისი განმარტებით, ფინანსური ინტერესები გულისხმობს მორიგ თანამდებობებს, კაბინეტებს, ახალ მანქანებს და ა.შ.

დაპირისპირების ვერსიას არ უშვებს, თუმცა არც გამორიცხავს ექსპერტი გია ხუხაშვილი. ის აზ​რობრივი განხეთქილების მოტივაციას ვერ ხედავს და აცხადებს, რომ „ქართულ ოცნებაში“ პოლიტიკური თამაშის დამოუკიდებლად დაწყების რესურსი არავის აქვს:
„შეიძლება ერთმანეთი ძალიანაც არ უყვართ და ეჯავრებათ, მაგრამ გამომდინარე იქიდან, რომ ისინი ყველა, ფაქტობრივად, ერთი ადამიანის რესურსებზე პარაზიტირებენ და ყველას უნდა მის კისერზე ადგილის შენარჩუნება, ერთმანეთთან თანაცხოვრება მაინც მოუწევთ.“

სტატიაში ნათქვამია, რომ პოლიტიკურ წრეებში ახალი გადაჯგუფება ზოგმა – გუნდს შორის იდეურ კონფლიქტს, ზოგმა კი „უცნობისა“ და გიორგი კვირიკაშვილის ბოლოდროინდელ დაპირისპირებას დაუკავშირა. ეს აზრი მას შემდეგ გაჩნდა, რაც გაირკვა, რომ ერთ-ერთი ახალი ფრაქციის თავმჯდომარეობის კანდიდატად მომღერალ „უცნობის“ მეგობარი ბიძინა გეგიძე სახელდება.

სკანდალი ახალი კონსტიტუციის გარშემო / უმრავლესობა და არასამთავრობოები თეა წულუკიანის წინააღმდეგ (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ იუსტიციის მინისტრის საკონსტიტუციო ინიციატივამ პარლამენტში ხმაური გამოიწვია, რადგან ის, რაც მან მოითხოვა, აღმოჩნდა, რომ თავად უმრავლესობისთვისაც კი მიუღებელი იყო. საბოლოოდ, კონსენსუსი მაინც მოიძებნა, თუმცა, ექსპერტების განმარტებით, კონსტიტუციის მეთვრამეტე მუხლში რეალური ცვლილებები არ შესულა. იუსტიციის სამინისტრომ, ექსპერტებისვე შეფასებით, საკუთარი წინადადებები ვერ გაიტანა, უბრალოდ, სხვადასხვა კანონში მიმობნეული რეგულაციები კონსტიტუციაში რამდენიმე ქუდის ქვეშ გაერთიანედა.
ექსპერტების განმარტებით, კონფიდენციალურად ცნობილი ინფორმაციების ნუსხა კონვენციაში საკმაოდ გრძელია და ის მორალურ მახასიათებელსაც ცნობს. თუმცა, საქართველოში ერთხელ უკვე დადგენილი ნუსხა ჯერ კითხვის ნიშნის ქვეშ არასოდეს დაუყენებიათ, თეა წულუკიანი პირველი იყო და უმრავლესობის კრიტიკაც დაიმსახურა.
სტატიაში მოთხრობილია იუსტიციის სამინისტროს ინიციატივის განხილვის პროცესის შესახებ, აქვე მოყვანილია მსჯელობის დროს პარლამენტში დეპუტატების მიერ გამოთქმული მოსაზრებები და ამავე საკითხზე არასამთავრობო ორგანიზაციების მიერ გავრცელებული ერთობლივი განცხადებები. 

როგორ იგეგმებოდა გირგვლიანის საქმეში მსჯავრდადებულთა შეწყალება? / რას ჰყვება პატიმარი, რომელიც მიხეილ სააკაშვილმა გირგვლიანის მკვლელობაში მსჯავრდადებულებთან ერთად შეიწყალა? (პრაიმტაიმი)

ავტ. მირიან ბოქოლიშვილი

სტატიაში საუბარია მიმდინარე სასამართლო პროცესებზე, სადაც სანდრო გირგვლიანის მკვლელობის საქმეს განიხილავენ, მათ შორის, მიხეილ სააკაშვილის ბრალეულობაზე, მკვლელობაში მსჯავრდადებული კუდ-ის ოთხი ყოფილი მაღალჩინოსნის შეწყალებასთან დაკავშირებით. 
სტატიაში ნათქვამია, რომ ხმაურიანი შეწყალების საქმეზე საკმაოდ მნიშვნელოვან ინფორმაციას ფლობს ავჭალის #10 დაწესებულების ყოფილი პატიმარი, რომელიც გირგვლიანის მკვლელობაში მსჯავრდადებულ კუდ-ის ყოფილ მაღალჩინოსნებთან ციხეში მზარეულად იყო მიმაგრებული. ის ამბობს, რომ გირგვლიანის საქმეზე მსჯავრდადებულთა დახმარებით პრეზიდენტის შეწყალება პირადად მასაც შეეხო.
მზარეულ-პატიმარი გ.მ. საკუთარ ჩვენებაში ყვება, რომ პრივილეგირებული ოთხი პატიმრიდან განსაკუთრებული უფლებებით გია ალანია სარგებლობდა, რომელიც პრაქტიკულად ციხესაც მართავდა და გარეთ ბიზნესსაც აკონტროლებდა.
მისი ჩვენება ადასტურებს გავრცელებულ ინფორმაციას, რომ გირგვლიანის მკვლელობაში ბრალდებულებმა, ციხეში წასვლის სანაცვლოდ, სოლიდური გასამრჯელო მიიღეს. გ.მ. ჩვენებაში აღწერს, როგორ იხდიდნენ პომპეზურ დაბადების დღეებს ციხის პრივილეგირებული პატიმრები.

მარგველაშვილი ვეტოსთვის ემზადება? (პრაიმტაიმი)

ავტ. სალომე ჩადუნელი

სტატიის თანახმად, საქართველოს პრეზიდენტმა საზოგადოებრივი მაუწყებლის შეთავაზება მიიღო და ის არხის გენერალურ დირექტორს ვასილ მაღლაფერიძეს აღმასრულებ​ელი საბჭოს წევრებთან ერთად შეხვდება. შეხვედრაზე აღმასრულებელი საბჭოს წევრები პრეზიდენტს „მაუწყებლობის შესახებ“ კანონპროექტს გააცნობენ.
ვრცელდება ინფორმაცია, რომ პრეზიდენტი კანონპროექტზე, რომელიც საკომიტეტო მოსმენაზე ჩავარდა, ხოლო პლენარულ სხდომაზე ორი მოსმენით მიიღეს, ვეტოს დადებას აპირებს.

პარლამენტმა „მაუწყებლობის შესახებ“ საკანონმდებლო პაკეტი მეორე მოსმენით 14 დეკემბერს დაამტკიცა – 85 მომხრე ხმით და 6 წინააღმდეგ.
მოწინააღმდეგეთაგან ერთ-ერთია დეპუტატი რევაზ არველაძე. მან მიზეზი განმარტა: „მაუწყებელს არ უნდა ჰქონდეს უფლება, დიდი რაოდენობით პირდაპირი შესყიდვები გააკეთოს. მეორე იმიტომ, რომ სტარტაპები არ არის საზოგადოებრივი მაუწყებლის საქმე და ამის დაფინანსების უფლება არ უნდა ჰქონდეს და მესამე იმიტომ, რომ კომერციული რეკლამები, რომლის ზრდაც გათვალისწინებულია, გამოვა, რომ სხვა ტელევიზიებს სარეკლამო კონტენტს წაართმევენ“.

როგორც „პრაიმტაიმს“ საზოგადოებრივი მაუწყებლის ახალი და მიმდინარე ამბების ბლოკის დირექტორმა გიორგი გვიმრაძემ განუცხადა, კომერციული რეკლამის უფლება საზოგადოებრივი მაუწყებლის განვითარებას უზრუნველყოფს, რადგან მას დამატებითი ფინანსები სჭირდება და კომერციული ბაზარი, რომელზეც პირველი არხი შევა, კერძო კომპანიებს კონკურენციას ვერ გაუწევს.

რეზონანსი 

ან დამატებითი პრივილეგიები, ან დაპირისპირება, რომელიც შეიძლება პრემიერის გადადგომით დასრულდეს  - რატომ გაიყო "ოცნება" სამად (რეზონანსი) 

ავტ.: ეკატერინე ბასილაია

სტატიის თანახმად, პარლამენტში ფრაქცია "ქართული ოცნება" სამ ნაწილად იყოფა და უკვე გაჩნდა ვარაუდი, რომ ეს გაყოფა პრემიერ-მინისტრ კვირიკაშვილსა და მომღერალ გია გაჩეჩილაძეს შორის ტენდერების თემაზე დაწყებული ღია დაპირისპირების შედეგია. ასევე, არ არის გამორიცხული, რომ ეს სკანდალი გიორგი კვირიკაშვილის პრემიერობიდან წასვლითაც კი დასრულდეს, ხოლო მის ნაცვლად მთავრობის ახალ მეთაურად შს მინისტრი გიორგი გახარიაც კი მოიაზრება.

ჟურნალისტის ცნობით, არის მოსაზრებაც, რომ "ოცნების" სამ ნაწილად გაყოფა დროში დაემთხვა კვირიკაშვილ-გაჩეჩილაძის დაპირისპირებას, რეალურად კი "ოცნებაში" უფრო მეტი შემოსავალი თუ გარკვეული პრივილეგიები მოუნდათ, რადგან ორი ახალი ფრაქცია ნიშნავს: დამატებით ხელფასს ფრაქციის 2 თავმჯდომარისთვის, დამატებით ხელფასს მათი მოადგილეებისთვის, დამატებით სამსახურებრივ მანქანებს, დამატებით საწვავის ფულს, დამატებით ფულს ფრაქციის აპარატისთვის, დამატებით სამუშაო ადგილებს "ახლობლებისთვის" ფრაქციის აპარატში და დამატებით ადგილებს დელეგაციებში, ანუ დამატებით მივლინებას თუ მოგზაურობას საზღვარგარეთ.

მმართველ პარტიაში შიდა დაპირისპირებაზე კულუარებში, უკვე ერთი თვეა, საუბრობენ, თუმცა "ოცნების" წევრები ამას ოფიციალურად უარყოფენ და ლაპარაკობენ მხოლოდ იმაზე, რომ გარკვეულ საკითხებზე აზრთა სხვადასხვაობაა, "რაც ნორმალურია". ამასთან, თითქმის ერთხმად ამტკიცებენ, რომ ახალი ფრაქციები არა დაპირისპირების, არამედ მართვის სისტემის გაუმჯობესების გამო, უფრო კარგი კოორდინაციისა და კარგი მენეჯმენტისთვის იქმნება.

გოჩა ენუქიძე აცხადებს, რომ ერთი თვეა, ახალი ფრაქციების შექმნაზე კონსულტაციები მიმდინარეობს, გადაწყვეტილება კი პარასკევს მიიღეს და ის საჭირო 6 კაცზე მეტ დეპუტატს შეიყვანს ფრაქციაში, მათ შორის უმეტესად მაჟორიტარები იქნებიან. ამბობს, რომ მის ახალ ფრაქციაში ილია წულაია, პაატა მხეიძე და ოთარ დანელია იქნებიან, დანარჩენ წევრებსა და ფრაქციის სახელწოდებას კი დღეს დაასახელებს.

ენუქიძე კატეგორიულად უარყოფს, რომ "უცნობის" მიერ ტენდერების თემაზე ატეხილი სკანდალისა და სპორტის მინისტრ ტარიელ ხეჩიკაშვილის კორუფციაში დადანაშაულების გამო "ოცნებაში" რაიმე დაპირისპირება გაჩნდა და ამას უკავშირდება ახალი ფრაქციების შექმნაც.

ბიძინა გეგიძე აცხადებს, რომ "დაშლა" ცუდი სიტყვაა, "ოცნების" ფრაქცია არ იშლება, უბრალოდ, ახალი ფრაქციები იქმნება. ის ადასტურებს, რომ გია გაჩეჩილაძის მეგობარია, მაგრამ გაჩეჩილაძის ხეჩიკაშვილ-კვირიკაშვილთან დაპირისპირებასა და ახალი ფრაქციების შექმნას შორის კავშირს უარყოფს და ამბობს, რომ დროში დაემთხვა.

გეგიძე ფრაქციის სავარაუდო წევრებს არ ასახელებს, თუმცა უკვე გავრცელდა რამდენიმე გვარი, ვინც მის ახალ ფრაქციაში იქნება - ლევან გოგიჩაიშვილი და ზაზა პაპუაშვილი.

პოლიტოლოგ გია ხუხაშვილის თქმით, "ქართული ოცნების" შიგნით უთანხმოება, რა თქმა უნდა, არის, მაგრამ ორი ახალი ფრაქციის გამოყოფას მაინც უფრო ფინანსებისა და დივიდენდების მოპოვების სურვილად მიიჩნევს, ვიდრე რაიმე ამბოხად.

„ვადასტურებ, ერთმანეთი არ უყვართ, მაგრამ ივანიშვილის მხრებიდან ჩამოსვლა არავის უნდა. უნდათ, რომ მის მხრებზე ისხდნენ და ერთმანეთს მუჯლუგუნები უთავაზონ, უჩქმიტონ, უკბინონ. ამ დონეზე არიან და ამიტომ გადაჭარბებულია იმის თქმა, რომ ეს რეალური განხეთქილებაა, რადგან ასეთი ტიპის განხეთქილება და საკუთარი პოლიტიკური თამაში ნებისმიერ მათგანს ძალიან ძვირი დაუჯდება. ნებისმიერი ზედმეტი ფაფხური მხრებიდან ჩამოვარდნას გამოიწვევს. პოლიტიკურად ყველა არარაობაა," - ამბობს ხუხაშვილი.

მისი თქმით, "ამას ვერანაირი პოლიტიკური შედეგი ვერ ექნება", უბრალოდ, "სახლობანას თამაშობენ". 

ხუხაშვილი ფრაქციის შექმნას არ უკავშირებს, თუმცა არ გამორიცხავს, რომ კვირიკაშვილი პრემიერ-მინისტრი აღარ იყოს.

"ეს ადამიანი ამ ქვეყანაზე არ არის. თვითონ იმუქრება, გადავდგებიო და თავის პრემიერობას გვაყვედრის. სინამდვილეში მისი პოლიტიკური წონა ნულის ტოლია. მას ილუზია აქვს, რომ რაღაცას წარმოადგენს. გადადგება თუ არა, ეს არაფერს შეცვლის, ერთ კვირაში არავის ემახსოვრება, რომ პრემიერ-მინისტრი იყო. ისიც წვალობს, იმაზე მეტი ტვირთი აქვს აკიდებული, ვიდრე ზიდვა შეუძლია და ვუყურებთ, რომ ძალიან სუსტია. რატომ წვალობს? ლიდერი ნამდვილად არ არის," - დასძენს ხუხაშვილი.

პოლიტოლოგ სოსო ცინცაძის განცხადებით კი, გაუგებარია, თუკი „ქართულ ოცნებაში“ ყველაფერი წესრიგშია, რა საჭიროა ახალი ფრაქციების შექმნა. 

„ყველამ ვიცით, რომ უმრავლესობა მორჩილია ერთი კაცის მიმართ და ისინი ბუნტზე ვერ წავლენ, ჯანყი არ იქნება. ამიტომ ახლა მხოლოდ მცირე გადაჯგუფებას გეგმავენ, რათა სამომავლოდ მაინც, თუკი რამე მოხდება, თქვან, რომ არ მოსწონდა უმრავლესობა და ამიტომ გავიდა მთავარი ფრაქციიდან," - მიიჩნევს ცინცაძე და დასძენს, რომ ეს გაყოფა უარყოფით შედეგს მოიტანს. 

ჯერ ჯეჯელავა და ახლა "უცნობი" - კვირიკაშვილის ახალი პოლიტიკური გამოცდა (რეზონანსი) 

ავტ.: ეკატერინე ბასილაია

ინტერვიუ რამაზ საყვარელიძესთან 

რამაზ საყვარელიძე მიიჩნევს, რომ ალოგიკურია „ქართული ოცნების“ წევრების მიერ ფრაქციების შექმნისა და გიორგი კვირიკაშვილისა და გია გაჩეჩილაძის დაპირისპირების ერთმანეთთან დაკავშირება. საყვარელიძის თქმით, პრემიერსა და გია გაჩეჩილაძეს ერთმანეთთან პოლიტიკური უთანხმოება არ ჰქონიათ. 

პოლიტოლოგის თქმით, პრემიერ-მინისტრის განცხადება, სადაც მან გადადგომაზე ისაუბრა, არასწორად იქნა ინტერპრეტირებული, თუმცა აქვე ამბობს, რომ გიორგი კვირიკაშვილის ფრაზა ემოციური იყო და მარტივად შეიძლებოდა აღქმულიყო კონკურენციის სააგენტოზე ზეწოლად. რამაზ საყვარელიძე ასევე ადასტურებს, რომ ტენდერებთან დაკავშირებით კითხვები არსებობს და მას პასუხი აუცილებლად უნდა გაეცეს  – „ამ განცხადებაში გია გაჩეჩილაძის გამო გადავდგებიო კი არ იგულისხმება, არამედ ის, რომ თუ ბრალდება მართალია, როგორც პრემიერ-მინისტრი, გადადგება. ამ ფრაზის თქმა საბავშვო ბაღი იყო, მაგრამ ნათქვამში არ იგულისხმება, რომ გაჩეჩილაძე და კვირიკაშვილი სხვადასხვა პოლიტიკური პოლუსია. მთელი ქართული ჟურნალისტიკა გაჰყვირის, ახალი ფრაქციები ამ ჩხუბის გამო შეიქმნაო და ეს ლოგიკა არ მესმის“, - აღნიშნავს საყვარელიძე.

რამაზ საყვარელიძე მიიჩნევს, რომ ტენდერების თემა და ტარიელ ხეჩიკაშვილის კომპანიების საკითხი გიორგი კვირიკაშვილისთვის ახალი გამოცდა იქნება. ანალიტიკოსი იხსენებს, რომ მსგავსი გამოცდის ჩაბარება პრემიერს ალექსანდრე ჯეჯელავას გამოც მოუწია, რადგან მისი განცხადებები არათუ უკმაყოფილების, დაცინვის საგანიც ხშირად ხდებოდა, გიორგი კვირიკაშვილი კი ამის გამო ცუდ მდგომარეობაში ვარდებოდა, რადგან ექსმინისტრი მისი მოყვანილი კადრი იყო. 

ანალიტიკოსი მიხეილ სააკაშვილის საქართველოში ექსტრადირებაზეც საუბრობს და ამბობს, რომ ამ შემთხვევაში სამოქალაქო დაპირისპირების საფრთხე გაჩნდება, რადგან ქუჩაში გამოვლენ როგორც „ნაციონალური მოძრაობის“ მომხრეები, ასევე მათი მოწინააღმდეგეები.

პრეზიდენტი კიდევ ერთ ვეტოს ამზადებს - საპარლამენტო უმრავლესობაში აცხადებენ, რომ ამჯერად, შესაძლოა, ვეტოს დაძლევა აღარ მოხდეს (რეზონანსი) 

ავტ.: თიკო ოსმანოვა

საქართველოს პრეზიდენტმა გიორგი მარგველაშვილმა "მაუწყებლის შესახებ" კანონპროექტს, შესაძლოა, ვეტო დაადოს. იგი ამ საკითხით დაინტერესდა და დღეს ტელევიზიების ხელმძღვანელებსა და არასამთავრობო ორგანიზაციების წარმომადგენლებს შეხვდება, რომლებიც კატეგორიულად ეწინააღმდეგებიან სარეკლამო ბაზარზე საზოგადოებრივი მაუწყებლის შესვლას და პრეზიდენტს თავისი კონსტიტუციური უფლების გამოყენებისკენ მოუწოდებენ.

ნიკა გვარამიას თქმით, "პირველი არხი" სარეკლამო ბაზარს გააფუჭებს, რაც დიდ ტელევიზიებს ზიანს მიაყენებს, პატარებს კი საერთოდ გააქრობს. ამიტომ იგი პრეზიდენტს მისი კონსტიტუციური უფლების გამოყენებისკენ მოუწოდებს.

მის აზრს იზიარებს "ტვ პირველის" კომერციული დირექტორი ნანა აბურჯანიძე და საზოგადოებრივი მაუწყებლის მხრიდან კანონის ინიცირებას ახირებას უწოდებს.

აზრთა სხვადასხვაობაა თავად უმრავლესობაშიც. აქედან გამომდინარე, ვეტოს დაძლევის საკითხი კითხვის ნიშნის ქვეშ დგას. თუმცა, ცხარე დებატების მიუხედავად, მაუწყებლის შესახებ კანონპროექტი პარლამენტმა ორი მოსმენით დაამტკიცა და მიმდინარე კვირაში მესამედაც უყრის კენჭრს, რის შემდეგაც პრეზიდენტს გადაეგზავნება ხელმოსაწერად.

ია მეტრეველი: არ გაგიკვირდეთ, თუ ერთ დღეს ვაზაგაშვილივით მკვდარს მიპოვიან (რეზონანსი) 

ავტ.: თიკო ოსმანოვა

ინტერვიუ ია მეტრეველთან 

2004 წელს დიდუბის პანთეონთან მოკლული ბუტა რობაქიძის დედა ია მეტრეველი ამბობს, რომ შესაძლოა, მისი ლიკვიდაცია მოხდეს, რისი თქმის საფუძველსაც ის სასამართლო პროცესი აძლევს, რომელიც მისი შვილის საქმესთან დაკავშირებით საქალაქო სასამართლოში მიმდინარეობს. მისი თქმით, პროცესზე უამრავმა მოწმემ დაადასტურა, რომ შემთხვევის ადგილზე იარაღი იმ ადამიანებმა მიიტანეს, რომლებიც დღეს განსასჯელის სკამზე სხედან.

ია მეტრეველის განცხადებით, მასზე მუქარა არ ხორციელდება, თუმცა, „ნაციონალური მოძრაობის“ წევრები და  „სამართალდამცველთა რეფორმირების ცენტრის“ ხელმძღვანელი ზვიად კუპრავა მისი დისკრედიტაციისთვის ყველაფერს აკეთებენ. 

„ახლა, როცა სასამართლო პროცესი დასასრულს უახლოვდება, გააქტიურებულია "ნაციონალური მოძრაობა" და მთელი მანქანაა ჩართული ჩემ წინააღმდეგ. სასამართლო დარბაზშიც და გარეთ სიტყვიერ შეურაცხყოფას მაყენებენ. ამიტომ ვამბობ, არ გაგიკვირდეთ, თუ ერთ დღეს ვაზაგაშვილივით მკვდარს მიპოვიან. დამნაშავეები ძალიან ცინიკურად და თავხედურად იქცევიან, განსაკუთრებით გამოირჩევა ფირცხალავა“, - აცხადებს ია მეტრეველი. 

რაში დასჭირდა სააკაშვილს პოროშენკოსთან შერიგება (რეზონანსი) 

ავტ.: გვანცა ღვედაშვილი

საქართველოს ყოფილი პრეზიდენტისა და ოდესის ყოფილი გუბერნატორის - მიხეილ სააკაშვილის მხრიდან პრეზიდენტ პეტრო პოროშენკოსადმი რიტორიკის შეცვლასა და შეთანხმების მიღწევაზე საუბარს პოლიტოლოგთა ნაწილი დასავლეთის დასანახად გადადგმულ ნაბიჯად აფასებს, ნაწილი კი ექსტრადირების საკითხის გააქტიურებას უკავშირებს.

კორნელი კაკაჩია ამბობს, რომ სააკაშვილის მხრიდან პოროშენკოსთან შეთანხმების მიღწევაზე საუბარი დროებითია. კაკაჩიას აზრით, მიხეილ სააკაშვილმა ეს სტრატეგია ექსტრადირების თემის გააქტიურების გამო აირჩია. 

სააკაშვილის რიტორიკის შეცვლას საქართველოში მისი ექსტრადირების შესაძლებლობის წამოჭრას უკავშირებს პოლიტოლოგი ვახტანგ ძაბირაძეც. 

განსხვავებული მოსაზრება აქვს პოლიტოლოგ გია ხუხაშვილს. მისი თქმით, სააკაშვილის შემრიგებლური რიტორიკა დასავლეთის დასანახად გადადგმული ნაბიჯი უფროა, ვიდრე პოროშენკოსთვის.

„იგი ამით დასავლეთს აჩვენებს, რომ მზად არის კომპრომისისთვის, ვინაიდან ჩვენ ვიცით, რომ ასეთ სიტუაციაში მათი მოთხოვნა ყოველთვის კომპრომისია“, - აცხადებს ხუხაშვილი. 

ოსთა საკითხი ყაზბეგის რეგიონში - ისტორია და ურთიერთობის პერსპექტივები (რეზონანსი) 

ავტ.: ლელა ოჩიაური

„რეზონანსი“ მკითხველს კავკასიის ხალხთა საერთაშორისო სამეცნიერო-კვლევითი ინსტიტუტისა და  შოთა რუსთაველის ეროვნული სამეცნიერო ფონდის დაფინანსებული პროექტის შესახებ ინფორმაციას აცნობს.  „ქართულ-ოსური ურთიერთობის პერსპექტივა ყაზბეგის რაიონში“ - ასე ჰქვია პროექტს, რომლის ფარგლებშიც მეცნიერებმა სხვადასხვა ტიპის სამუშაოები ჩაატარეს და სამეცნიერო ნაშრომები მოამზადეს. 

ახალი თაობა  

„ოცნებაში კლანებმა ერთმანეთის დაჭმა დაიწყეს“ - გოჩა მირცხულავა: კვირიკაშვილმა გაზაფხულამდე თუ შეინარჩუნა თანამდებობა, ის „ოცნების“  პრეზიდენტობის კანდიდატი იქნება“ - რატომ გადაიყვანეს გიორგი ლილუაშვილი სუს-ში (ახალი თაობა) 

ავტ.: შორენა მარსაგიშვილი 

ინტერვიუ ანალიტიკოს გოჩა მირცხულავასთან 

გოჩა მირცხულავა მიიჩნევს, რომ „ქართული ოცნების“ წიაღიდან ახალი ფრაქციების შექმნა გია გაჩეჩილაძის მიერ წამოყენებულ პრეტენზიებსა და ტენდერებს უკავშირდება. ანალიტიკოსის თქმით, ეს საკითხი ბიძინა ივანიშვილთან შეთანხმების გარეშე გადაწყდა, რადგან გაჩეჩილაძეებსა და ექსპრემიერს შორის უთანხმოება არსებობს. რესპონდენტის ინფორმაციით, ლევან გაჩეჩილაძეს სურდა თავისი ფინანსური ინტერესები დაეკმაყოფილებინა სარკინიგზო და ენერგეტიკული კუთხით, რასაც ვერ მიაღწია და სწორედ ამის გამოძახილია ბიძინა გეგიძის მიერ ფრაქციის შექმნაც. გოჩა მირცხულავა აქვე ხაზს უსვამს, რომ ჩაწყობილი ტენდერების თემა 2012 წლიდანვე აქტუალური იყო, თუმცა გია გაჩეჩილაძემ ამ საკითხზე საუბარი მას შემდეგ გადაწყვიტა, როცა პრობლემა თავად შეეხო. 

ანალიტიკოსი გიორგი კვირიკაშვილის სამომავლო გეგმებზეც საუბრობს. მისი თქმით, პრემიერი უკვე მოიაზრებოდა გუნდში პრეზიდენტობის მომავალ კანდიდატად, თუმცა, აგორებული სკანდალისა და მედიაში გაჟღერებული ინფორმაციის შემდეგ, რომლის თანახმადაც მას პირადი ბიზნესინტერესები აქვს, სათუოა ეს გეგმა ძალაში დარჩეს. გოჩა მირცხულავას აზრით, თუ გიორგი კვირიკაშვილი თანამდებობას გაზაფხულამდე შეინარჩუნებს, შემდეგ გადადგება და საარჩევნო კამპანიაში ჩაერთვება. 

რესპონდენტი გიორგი ლილუაშვილის სუს-ში გადაყვანაზეც საუბრობს. მისი განცხადებით, საყოველთაოდ ცნობილია, რომ ლილუაშვილი ბიძინა ივანიშვილის კადრია და ის ვახტანგ გომელაურს გაუმაგრებს ზურგს. გოჩა მირცხულავას ინფორმაციით, ბოლო დროს სუს-ის მიმართულებით ბევრი კითხვა გაჩნდა და საჭირო გახდა ირაკლი ღარიბაშვილის კადრის, სოსო გოგაშვილის ჩამოცილება, სწორედ ამ მოტივით გადაწყდა გიორგი ლილუაშვილის უწყებაში გადაყვანა. მირცხულავას განცხადებით, გიორგი ლილუაშვილი ანტიკორუფციულ სამსახურსა და ფინანსურ საკითხებს მიხედავს, რადგან ბოლო დროს სახელმწიფო უსაფრთხოების სამსახური მხოლოდ „წვრილფეხობების დაკავებითაა“ დაინტერესებული და ქრთამის აღების ფაქტზე მხოლოდ გამგეობებისა და მერიის თანამშრომლებს იჭერენ. 

„ოცნება არ დაიშლება“ - მამუკა გამყრელიძე: ეს გაერთიანება კონკრეტულად „ნაცმოძრაობისა“ და მიხეილ სააკაშვილის წინააღმდეგ არის შექმნილი (ახალი თაობა) 

ავტ.: ნონა ცაბაძე 

ინტერვიუ ყოფილ დიპლომატ მამუკა გამყრელიძესთან 

მამუკა გამყრელიძე მიიჩნევს, რომ „ქართულ ოცნებაში“ არსებული დაპირისპირება პოლიტიკური თამაშების ნაწილია და ხელისუფლება ოპოზიციის შექმნას საკუთარ წიაღშივე ცდილობს. მისი თქმით, მეორე მხრივ, ახალი ფრაქციების ჩამოყალიბება ფინანსების მოზიდვისა და ფულის კეთების კიდევ ერთი გზაა და „ოცნების“ დაშლისა და სერიოზული პოლიტიკური დაპირისპირების საფუძველი არ არსებობს. 

რესპონდენტი ფრაქციების შექმნასა და კვირიკაშვილ-გაჩეჩილაძის დაპირისპირებას ერთმანეთს არ უკავშირებს და ამბობს, რომ ეს უკანასკნელი ფულის გაყოფის გამო დაწყებული გაუგებრობაა.  – „ჩემი ინფორმაციით, მართლა ასე ყოფილა, კვირიკაშვილი შეჰპირებია წარმატებული ტენდერის მოგებას გაჩეჩილაძეებს და შემდეგ მოხდა გადაგდება. როგორც ამბობენ, თავის დროზე სერიოზული თანხები ჩადეს გაჩეჩილაძეებმა საგარანტიოდ. ეს საკმაოდ სერიოზული თანხაა ამ ოჯახისთვის. ცხადია, ამას არ შეარჩენს არავინ. სწორედ ამიტომ დაიწყო ეს პოლიტიკური ხმაური ამ სიტუაციის გარშემო. მეორე ამბავია, რომ ამას კვირიკაშვილი დაუპირისპირდება, თუ მოაგვარებენ და მოაკვარახჭინებენ შიდა არხებით, ალბათ სხვა მხრივ დააკმაყოფილებენ გაჩეჩილაძეებს, რომ აღარ იხმაურონ“, - აცხადებს გამყრელიძე. 

ყოფილი დიპლომატი მიიჩნევს, რომ „ქართული ოცნება“ არის გაერთიანება, რომელიც მიხეილ სააკაშვილისა და „ნაცმოძრაობის“ წინააღმდეგ ხელოვნურად შეიქმნა, ხელოვნურ გუნდში დაპირისპირება კი ბუნებრივი მოვლენაა, თუმცა, არ არის გამორიცხული, რომ პროცესები კვლავ ბიძინა ივანიშვილის სცენარით მიმდინარეობდეს. 

გამყრელიძე მიხეილ სააკაშვილის საქართველოში ექსტრადირებაზეც საუბრობს. ამბობს, რომ მის ჩამოყვანას სერიოზული პროტესტი არ მოჰყვება, რადგან „ნაციონალურ მოძრაობას“ ხალხის ქუჩაში გამოსაყვანად ფინანსური თუ პოლიტიკური რესურსი აღარ გააჩნია. მამუკა გამყრელიძის პროგნოზით, საქართველოს ექსპრეზიდენტის ექსტრადირება „ნაციონალური მოძრაობის“ დასასრულის დასაწყისი იქნება. მისივე აზრით, მიხეილ სააკაშვილსა და „ნაციონალურ მოძრაობას“  ერთმანეთი აღარ სჭირდებათ და საქართველოს ექსპრეზიდენტი ქართულ პოლიტიკურ პროცესებს აღარ დაუბრუნდება, რადგან ის უკვე უკრაინელ პოლიტიკოსად ჩამოყალიბდა. 

„ხელისუფლებას რეფორმების გატარება მაინც მოუწევს“ (ახალი თაობა) 

ავტ.: ნათია ხურცილავა 

ინტერვიუ ვახტანგ ძაბირაძესთან 

ვახტანგ ძაბირაძე 2017 წლის პოლიტიკურ მოვლენებს აჯამებს. იგი მიიჩნევს, რომ წელს ყველაზე მნიშვნელოვანი მოვლენა ადგილობრივი თვითმმართველობის არჩევნები და „ქართულ ოცნებაში“ ამჟამად მიმდინარე პროცესები იყო. ძაბირაძის თქმით, სახელისუფლებო გუნდმა, ფაქტობრივად, კიდევ ერთხელ აჩვენა, რომ ოპოზიციასთან შედარებით დიდი უპირატესობა აქვს. ანალიტიკოსის აზრით, პოლიტიკურმა პარტიებმა უნდა გაიაზრონ, რომ შესაძლოა არჩევნები გაყალბდა, თუმცა ამ გაყალბებას საერთო სურათი არ შეუცვლია და ოპოზიციას საზოგადოების მხარდაჭერა საერთოდ არ აქვს. 

პოლიტოლოგი განახლებისა და ძირეული ცვლილებების გატარებას ხელისუფლებასაც ურჩევს. ამბობს, რომ „ქართულმა ოცნებამ“ მხოლოდ გუნდი შეცვალა, პოლიტიკა კი ყველა მიმართულებით უცვლელად დატოვა, რაც გაუმართლებელია. 

ძაბირაძე მიხეილ სააკაშვილს ქართული პოლიტიკური მოვლენების ნაწილად ამ ეტაპზე არ მოიაზრებს, თუმცა, ფიქრობს, რომ თუკი მისი ექსტრადირება გადაწყდება ხელისუფლებამ სიფრთხილე უნდა გამოიჩინოს და სამოქალაქო დაპირისპირების საფრთხე თავიდან აიცილოს. 

რატომ არ საუბრობენ ევროპელი ექსპერტები აფხაზეთში ქართველთა გენოციდზე (ახალი თაობა) 

ავტ.: გულიკო ბალაძე 

ინტერვიუ  აფხაზეთის უმაღლესი საბჭოს თავმჯდომარის მოადგილე ჯემალ გამახარიასთან 

ჯემალ გამახარია „ახალ თაობასთან“ საუბრისას ევროკავშირის შიდა მოხმარების სამუშაო დოკუმენტად მიჩნეულ დასკვნას აანალიზებს, რომელიც აფხაზეთში არსებულ ვითარებას ეხება. დოკუმენტი თომას ჰამერბერგისა და მაგდალენა გრონოს მიერაა მომზადებული და მასში ხაზგასმულია თუ როგორ ირღვევა აფხაზეთში მცხოვრები ქართველების უფლებები. თუმცა, მიზეზი, რომლის გამოც ევროკავშირმა დოკუმენტის გასაჯაროებისგან თავი შეიკავა ისაა, რომ ანგარიშში ოკუპაციაზე არ არის ყურადღება გამახვილებული და ექსპერტები ე.წ. კონსტიტუციასა და სისხლის სამართლის კოდექსს, ფაქტობრივად, დამოუკიდებელი ქვეყნის დოკუმენტების მსგავსად აანალიზებენ. 

ჯემალ გამახარია ხაზს უსვამს, რომ ანგარიში არც აფხაზებმა გამოაქვეყნეს, რადგან მართალია მისი ნაწილი რუსეთისთვის სასარგებლო ინფორმაციას შეიცავს, მაგრამ აქვე საუბარია ადამიანის უფლებების უხეშ დარღვევაზე. გამახარიას თქმით, დოკუმენტში არაფერია ნათქვამი ქართველების გენოციდზე იმაზე, თუ რამდენი ადამიანი დაზარალდა ოკუპაციით. ასევე არ არის ნახსენები ისიც, რომ ქართველ ახალგაზრდებს ქორწინების გალში დარეგისტრირების უფლება არ ეძლევათ. 

კითხვაზე, რატომ მოამზადეს ჰამერბერგმა და გრონომ მსგავსი შინაარსის ანგარიში,  ჯემალ გამახარია პასუხობს, რომ ეს იდეა ჰერბერტ ზალბერისგან მომდინარეობს. 

არეულობა კიევში - სააკაშვილის მომხრეები ოქტომბრის სასახლეში შეიჭრნენ (ახალი თაობა) 

ავტ.: შორენა მარსაგიშვილი 

გამოცემის ცნობით, მიხეილ სააკაშვილი და მისი მომხრეები პეტრო პოროშენკოს სახალხო იმპიჩმენტისთვის აქციებს აგრძელებენ და უკრაინის პრეზიდენტს მოლაპარაკებებისკენ მოუწოდებენ. აქცია გუშინ, 17 დეკემბერსაც გაიმართა, რომლის ფარგლებშიც მიხეილ სააკაშვილის მომხრეები ოქტომბრის სასახლეში შეიჭრნენ, თუმცა, სამართალდამცველებმა მათ შენობა ცრემლსადენი გაზის გამოყენებით  დაატოვებინეს. საპასუხოდ კი აქციის მონაწილეებმა პოლიციის მიმართულებით პეტარდები ისროლეს.  

საქართველოს ექსპრეზიდენტის მოწოდებით, აქციის მონაწილეებმა ისევ რადას შენობასთან გადაინაცვლეს. 

